Z A P I S N I K

        

Sa 32-ge redovne sjednice Skupštine Bosansko-podrinjskog kantona Goražde održane 26. januara 2010.  godine u  sali Skupštine Bosansko-podrinjskog kantona Goražde sa početkom u 10:00 sati.



Sjednici Skupštine Bosansko-podrinjskog kantona Goražde prisustvuje 23 poslanika, i to: poslanici Stranke demokratske akcije: Begović Alija, Tafro Hasan, Đozo Hasan, Mulahmetović Mirsad, Halilović Adis,  Ferhatović Jasmin, Obuća Bajro, Agović Adis i Borović Mensud, poslanici Stranke za Bosnu i Hercegovinu:  Turčalo Mehmed,  Adžem Memsur, Žuga Damir, Kumro Mesud,   Podrug Salko i Džemidžić Envera, poslanici Socijaldemokratske partije Bosne i Hercegovine:  Bašić Redžo, Mujković Dževida,  Frašto Emir,  Kožo Mersudin, Imamović Ibrahim i Bilić Dragomir, poslanica  Stranke radom za boljitak Milović Daliborka i  poslanik Bosanskohercegovačke patriotske stranke – Sefer Halilović Terović Dževad. 



Izostanak sa sjednice najavili su poslanici Stranke za  Bosnu i Hercegovinu: Omerbašić Jasmina i Rahman Ferid. 



Pored poslanika Skupštine Bosansko-podrinjskog kantona Goražde sjednici prisustvuju: Premijer Bosansko-podrinjskog kantona Goražde Uruči Nazif, sekretar Skupštine Bosansko-podrinjskog kantona Goražde Bašić Midhat, sekretar  Vlade Bosansko-podrinjskog kantona Goražde Sijerčić Emir, ministri u Vladi Bosansko-podrinjskog kantona Goražde: Pleh Muhidin, Nedimović Vladimir, Sipović Nusret, Adžem Dževad, Delizaimović Alma, Imamović Demir i Kurtović Mustafa,  predstavnici Njemačkog LOT tima, predstavnici OSCE-a, predstavnici Ministarstva privrede: Sijerčić Rasim,  Hodo Emir, predstavnik Ministarstva za finansije Pilav Elmir,   te predstavnici sredstava javnog informisanja. 

            Skupštinom Bosansko-podrinjskog kantona Goražde predsjedava predsjedavajući Skupštine  Alija Begović, a zapisnik vodi  Burhan Safeta.



Begović Alija – predsjedavajući Skupštine



Zapisnik sa 31-ve sjednice Skupštine ste dobili. Otvaram raspravu. Da li ima primjedbi na zapisnik? 



Pošto se niko ne javlja za riječ, zaključujem raspravu i konstatiram da na zapisnik sa 31-ve sjednice Skupštine Bosansko-pdorinjskog kantona Goražde nema primjedbi, te da je u skladu sa Poslovnikom Skupštine zapisnik usvojen.



Zapisnik sa godišnje sjednice Skupštine ste, takodjer,  dobili. Otvaram raspravu. Da li ima primjedbi na zapisnik? 



Pošto se niko ne javlja za riječ, zaključujem raspravu i konstatiram da na zapisnik sa godišnje sjednice Skupštine Bosansko-podrinjskog kantona Goražde nema primjedbi, te da je u skladu sa Poslovnikom Skupštine zapisnik sa godišnje sjednice usvojen.



Kolegij Skupštine Bosansko-podrinjskog kantona Goražde za današnju sjednicu predložio je slijedeći:

                         1/ Vladin sat – poslanička pitanja i inicijative,



2/ Prijedlog Zakona o visokom obrazovanju,



3/ Prijedlog Zakona o sudskim taksama Bosansko-podrinjskog kantona Goražde,



4/ Prijedlog Zakona o izmjenama i dopunama Zakona o porezu na promet nepokretnosti i prava,



5/  Prijedlog Odluke o isknjižavanju sredstava koja se vode u pripremi, a odnose se na izgradnju Brze ceste Goražde-Ustikolina-Grebak-Trnovo-Sarajevo u vrijednosti od 557.298,92 KM s prenosom na J.P. Direkcija cesta Federacije Bosne i Hercegovine,



6/ Prijedlog Odluke o raspolaganju poslovnim prostorima stambeno-poslovne zgrade “LAMELA-H1”,



7/ Informacija o stanju šuma na području Bosansko-podrinjskog kantona Goražde,



8/ Informacija o održavanju mostova na rijeci Drini na području Bosansko-podrinjskog kantona Goražde,



9/  Prijedlog  Odluke o davanju saglasnosti na Statut J.P. RTV Bosansko-podrinjskog kantona Goražde,



10/ Aktivnosti Ministarstva za privredu Bosansko-podrinjskog kantona Goražde usmjerene na rješavanje aktuelne problematike privrednog društva Mljekara “Milgor” d.o.o. Mravinjac-Goražde,



11/ Analiza i položaj mladih u BiH s akcentom na Bosansko-podrinjski kanton Goražde,



12/ Rasprava o prednacrtima zakona Federacije Bosne i Hercegovine:



a/  Zakona o temeljnim pravima osoba sa invaliditetom,



b/  Zakona o zaštiti civilnih žrtava rata,



c/  Zakona o osnovama socijalne zaštite i minimuma socijalne sigurnosti,



d/  Zakona o zaštiti porodice sa djecom.



Otvaram raspravu po predloženom dnevnom redu.



Žuga Damir – Moj prijedlog je da se tačka 3. Prijedlog Zakona o sudskim taksama Bosansko-podrinjskog kantona Goražde skine sa dnevnog reda današnje sjednice. Mi danas imamo na dnevnom redu dva Prijedlog Zakona i raspravu o četiri nacrta zakona i mislim da ova Skupština mnogo lakše mijenja zakone nego neka rješenja. Po mjeni javna rasprava po Nacrtu Zakona o sudskim taksama Bosansko-podrinjskog kantona Goražde uopšte nije uspjela. Vjerujem da i onaj od koga je potekla inicijativa za izmjenu ovog Zakona od Visokog sudskog i tužilačkog vijeća da je znao da će biti godina recesije i da je striktno mislio na naš Kanton ne bi ovu inicijativu ni pokrenuo. Ovdje se radi o povećanju sudskih taksi koje će biti direktan udar na gradjane i do pedeset puta nekih taksi. Moram da kažem da je tekstualni dio Zakona dobro odradjen, odradjen je bolje nego važeći, ali su takse  prevelike i ovo je sigurno udar na standard gradjana. Predlažem da vratimo ovaj Zakon uz Zaključak da Vlada Bosansko-podrinjskog kantona Goražde povuče ovaj Zakon za neku od narednih sjednica Skupština uz korekciju taksi, da se nadje neko srednje rješenje izmedju važećih i predloženih taksi.



Begović Alija – predsjedavajući Skupštine



Što se tiče tačke 10. mi smo kao Skupština zatražili da se formira Ekspertni tim koji će sagledati stanje u Mljekari „Milgor“ i predložiti mjere za prevazilaženje tog stanja. Medjutim, tačku smo naslovili kao: Aktivnosti Ministarstva za privredu Bosansko-podrinjskog kantona Goražde usmjerene na rješavanje aktuelne problematike privrednog društva Mljekara “Milgor” d.o.o. Mravinjac-Goražde, a u suštini radi se o Izvještaju Ekspertnog tima, pa mislim i ako je to prošlo kroz Vladu i njene sjednice, ipak bi ova tačka, a to je mišljenje i Kolegija trebala da glasi: Razmatranje prijedloga aktivnosti Ekspertnog tima usmjerene na rješavanje aktuelne problematike privrednog društva Mljekara “Milgor” d.o.o. Mravinjac-Goražde. 


Predlažem da se tačka 10. formuliše: Razmatranje prijedloga aktivnosti Ekspertnog tima usmjerene na rješavanje aktuelne problematike privrednog društva Mljekara “Milgor” d.o.o. Mravinjac-Goražde.



Begović Alija – predsjedavajući Skupštine



Stavljam na glasanje prijedlog poslanika Žuga Damira da se tačka 3. Prijedlog Zakona o sudskim taksama Bosansko-podrinjskog kantona Goražde skine sa dnevnog reda.



Ko je za, molim, da digne ruku? /7 poslanika/



Ima li neko protiv? /Niko/



Da li se neko uzdržao od glasanja? /16 poslanika/



Konstatiram da Skupština Bosansko-podrinjskog kantona Goražde sa 7 glasova „za“ i 16 „uzdržanih“ glasova nije prihvatila prijedlog poslanika Žuga Damira.



Stavljam na glasanje prijedlog da tačka 10. glasi: Razmatranje prijedloga aktivnosti Ekspertnog tima usmjerene na rješavanje aktuelne problematike privrednog društva Mljekara “Milgor” d.o.o. Mravinjac-Goražde


Ko je za, molim, da digne ruku? /16 poslanika/



Ima li neko protiv? /1 poslanik/


Da li se  neko uzdržao od glasanja? /6 poslanika/



Konstatiram da je  Skupština Bosansko-podrinjskog kantona Goražde sa 16 glasova „za“, 1 glasom „protiv“ i 6 „uzdržanih“ glasova prihvatila prijedlog da tačka 10. glasi: Razmatranje prijedloga aktivnosti Ekspertnog tima usmjerene na rješavanje aktuelne problematike privrednog društva Mljekara “Milgor” d.o.o. Mravinjac-Goražde.


Stavljam na glasanje slijedeći:

D n e v n i     r e d

                         1/ Vladin sat – poslanička pitanja i inicijative,



2/ Prijedlog Zakona o visokom obrazovanju,



3/ Prijedlog Zakona o sudskim taksama Bosansko-podrinjskog kantona Goražde,



4/ Prijedlog Zakona o izmjenama i dopunama Zakona o porezu na promet nepokretnosti i prava,



5/  Prijedlog Odluke o isknjižavanju sredstava koja se vode u pripremi, a odnose se na izgradnju Brze ceste Goražde-Ustikolina-Grebak-Trnovo-Sarajevo u vrijednosti od 557.298,92 KM s prenosom na J.P. Direkcija cesta Federacije Bosne i Hercegovine,



6/ Prijedlog Odluke o raspolaganju poslovnim prostorima stambeno-poslovne zgrade “LAMELA-H1”,



7/ Informacija o stanju šuma na području Bosansko-podrinjskog kantona Goražde,



8/ Informacija o održavanju mostova na rijeci Drini na području Bosansko-podrinjskog kantona Goražde,



9/  Prijedlog  Odluke o davanju saglasnosti na Statut J.P. RTV Bosansko-podrinjskog kantona Goražde,



10/ Razmatranje prijedloga aktivnosti Ekspertnog tima usmjerene na rješavanje aktuelne problematike privrednog društva Mljekara “Milgor” d.o.o. Mravinjac-Goražde,


11/ Analiza i položaj mladih u BiH s akcentom na Bosansko-podrinjski kanton Goražde,



12/ Rasprava o prednacrtima zakona Federacije Bosne i Hercegovine:



a/  Zakona o temeljnim pravima osoba sa invaliditetom,



b/  Zakona o zaštiti civilnih žrtava rata,



c/  Zakona o osnovama socijalne zaštite i minimuma socijalne sigurnosti,



d/  Zakona o zaštiti porodice sa djecom.



Ko je za, molim, da digne ruku? /16 poslanika/



Ima li neko protiv? /5 poslanika/



Da li se neko uzdržao od glasanja? /2 poslanika/



Konstatiram da je Skupština Bosansko-podrinjskog kantona Goražde sa 16 glasova „za“, 5 „protiv“ i 2  „uzdržana“ glasa usvojila predloženi dnevni red. 

Tačka 1.-

                          Prelazimo na 1-vu tačk dnevnog reda:  Vladin sat – poslanička pitanja i inicijative.



Terović Dževad –  Istakao je da se  odgovori na poslanička pitanja i inicijative kasno dostavljaju.



Džemidžić Envera – Ne mogu, a da ne reagujem, na ovo što uporno neće Kolegij ili Vlada, ne znam gdje to zapinje da se izjasne o mojoj inicijativi o Prijedlogu Zakona o izmjenama i dopunama Zakona o srednjoj školi. Znači, nije kompletan Zakon. Ponavljam već pola godine i taj Zakon nikako  da se uvrsti u dnevni red. Znači, radi se o izimjenama Zakona, provedena je procedura, podnosim inicijativu i niko se ne izjašnjava zašto te izmjene Zakona ne dolaze na sjednicu Skupštine. Da podsjetim, kada je kandidovala  ministrica i Vlada ovaj Zakon, imali smo stavove radnih tijela i sva je procedura provedena. Ne upućujem kritike ni Vladi, ni ministrici, ali kasnije je došlo ovdje do rasprave umjesto predlaganja amandmana i to tri poslanika, koliko se sjećam, iz Socijaldemokratske partije BiH. Zašto se ne izvrši pritisak, zašto ne razgovarate da se na Skupštini podnesu amandmani i da se Skupština izjasni, nego poslije te diskusije ministrica je povukla Zakon. Zašto sam uporna? Iz razloga ovo što ne funkcioniše u ovoj koaliciji ovakvoj kakva jeste, preko glave i preko ledja mladih ministara obično ide, a svi u predizbornim kampanjama se zaklinjemo da ćemo podržati mlade. Mislim da se to ne bi dogodilo da je to neko od ministara sa većim stažom  i mislim da bi se on drugačije izborio, napravio bih pauzu i tražio da se ovo završi. Izgleda da je ovo veći problem. 



Ista stvar je i moja inicijativa,  a vi mene ubijedite da nije,  i postavljanje direktora u Kantonalnoj bolnici Goražde. Nemojte misliti da se ja personalno zalažem za čovjeka koji je tamo kandidovan, nego u principu  provedena je sva procedura i sada slijedi da ministar to kandiduje na Vladi, da potvrdi li ne potvrdi. Mislim da to previše dugo traje neopravdano i pitam vas sada dokle ćemo mi kao Skupština biti taoc ove koalicije koja je ovdje? Ja dajem do znanja da bi smo mi, kao opoziciona stranka trenutno, dali podršku, ali poslanici Stranke demokratske akcije ne smiju očito to da izglasaju, naljutit će im se oni s kojima glasaju mnoge odluke. To je zaista ružno. Kada smo već kod ovoga ne pokreće se inicijativa za raspisivanje konkursa za direktora u Centru za socijalni rad. Kako možete dozvoliti da funkcioniše jedna ustanova i da ljudi ne mogu, koji sjede, obnašaju funkciju V.D. direktora ne mogu potpisati nikakav akt jer je prošlo 6 mjeseci. To su sitnice koje nije problem otkloniti. U zadnjim „Službenim novinama“ sam pročitala da je bio problem postavljanja Odbora u Centru za socijalni rad, pa valjda će sada krenuti aktivnosti.



Imamović Demir – ministar za socijalnu politiku, zdravstvo, raseljena lica i izbjeglice BPK-a Goražde 



Što se tiče imenovanja direktora Kantonalne bolnice Goražde mi ćemo predložiti Odluku Vladi. Ove sedmice nismo mogli stići iz razloga što smo kasno dobili tražene dokumente od Kantonalne bolnice, i Ministarstvo će na slijedećoj sjednici Vlade predložiti Odluku vezano za imenovanje direktora Kantonalne bolnice Goražde.



Što se tiče direktora Centra za socijalni rad mi smo dva puta raspisivali konkurs za izbor direktora i niko od predloženih kandidata nije ispunjavao uslove. U medjuvremenu smo promijenili Upravni odbor. Upravni odbor imao je poteškoća pa to nismo mogli odmah realizovati. Koliko ja znam ove sedmice trebala bi da se održi sjednica Upravnog odbora i najvjerovatnije ćemo morati ići na izmjenu odgovarajućih akata Ustanove da promijenimo uslove konkursa iz razloga što je izuzetno teško dobiti bar jednog, a nekamoli više kandidata izmedju kojih bi Upravni odbor izabrao najboljeg kandidata za mjesto direktora Centra za socijalni rad. Vjerovatno će se u narednih mjesec dana pitanje izbora direktora Centra za socijalni rad riješiti na taj način da će se  ponovo raspisati javni oglas.



Frašto Emir –  Ovo je inicijativa koja je već upućivana u Federalnom Parlamentu. Ja po ovoj inicijativi tražim podršku Skupštine Bosansko-podrinjskog kantona Goražde, a odnosi se na uspostavu zamljišnih knjiga na području Bosansko-podrinjskog kantona Goražde.

Visoki predstavnik u BiH je 2002. godine donio Odluku kojom se proglašava Zakon o zemljišnim knjigama Federacije BiH /i u RS-u u istovjetnom tekstu/. Isti Zakon je usvojen u Parlamentu F BiH /“Službene novine Federacije Bosne i Hercegovine, broj: 19/03 i 54/04/.

Problem sa kojim se susreće ovaj Kanton se odnosi i na  pitanje nepostojanja zemljišnih knjiga budući da su iste uništene u toku II svjetskog rata.

Jedina Općina na području Bosansko-podrinjskog kantona Goražde koja je potpuno pokrivena zemljišnim knjigama je Općina Pale-Prača, te dvije katastarske općine sa područja Općine Goražde – Ilovača i Kreča /uradjen katastar nekretnina/

Sve ostale katastarske općine na području Općine Foča-Ustikolina /17 katastarskih općina/ i Općine Goražde /13 katastarskih općina/ ne postoji zemljišna knjiga tj. nema vlasničke evidencije već samo posjedovno stanje evidentirano u nadležnom katastru /preko 15.000 posjedovnih listova, a kojem broju odgovara broj zemljišnoknjižnih uložaka po principu jedan posjedovni list jedan zk uložak/.

Da bi se uspostavila vlasniška evidencija tj. formirale zemljišne knjige provodi se izmedju ostalog, postupak predvidjen u članu 67. Zakona o zemljišnim knjigama Federacije Bosne i Hercegovine i to: oglašavanjem na oglasnoj tabli suda i objavljivanjem u „Službenom glasniku Bosne i Hercegovine“, „Službenim novinama Federacije Bosne i Hercegovine“ i u najmanje dva dnevna lista koja se distribuiraju u Bosni i Hercegovini.

Ovakav način objavljivanja iziskuje velike troškove, posebno za gradjane ovog Kantona koji su primorani radi ostvarivanja svojih prava – regulisanja kreditnih odnosa i sl. da snose troškove objave.

/Primjer: ukupni troškovi objave /4 x/ i to najmanje oglas tj. 1/16 stranice, ne računajući troškove sudske takse su oko 250,00 KM za objavu postupka uspostavljanja jednog zemljišnoknjižnog uloška. Znači, zavisno od veličine oglasa a koju diktira broj parcela u jednom posjedovnom listu, naredni oglas 1/8 je oko 350,00 KM .../.

Pa tako npr. ukoliko pomnožimo broj od 15.000 sa minimalnim iznosom troškova objave 250,00 KM dobit ćemo cifru od 3.750.000,00 KM koji bi trebalo da ode iz džepova gradjana ovog Kantona i to kome?, a članom 6. Zakona o zemljišnim knjigama je propisana obaveza knjiženja svih nekretnina. Takodjer, primjenom važećih zakonskih odredbi postavlja se pitanje da li će se ikada uspjeti završiti proces formiranja zemljišne knjige zbog neekonomičnog, predugog postupka, a što opet ide na štetu kako gradjana tako i samog Kantona.

Upitna su i ulaganja investicija stranih i domaćih pravnih lica jer ne postoji vlasnička evidencija a time i sigurnost za pravni promet nekretnina na području Kantona kao pretpostavka ulaganja /izgradnje objekata, koncesije, služnosti i sl. – sva ta prava se evidentiraju u zemljišnu knjigu/.

Takodjer, napominjemo da smo jedan od Kantona koji ima najveći problem sa nepostojanjem zemljišnih knjiga /npr. Sarajevo nema problema sa navedenim, jer su posjedovali stare zemljišne knjige iz kojih su preuzeti podaci/.

Prijedlog je da se pristupi sistematskom, masovnom upostavljanju zemljišnih knjiga /a ne samo pojedinačnom kao što je to slučaj u praksi/.

Prijedlog izmjena i dopuna Zakona o zemljišnim knjigama i to člana 67. /Slično regulisano u susjednoj državi Hrvatskoj, a ne sličan način su predvidjala i pravna pravila bivšeg Zakona o unutrašnjem uredjenju, osnivanju i ispravljanju zemljišnih knjiga iz 1930. godine.

Član 1.

Zemljišnoknjižni ured donosi Odluku o pokretanju postupka za uspostavljanje zemljišnjih knjiga za katastarsku općinu za koju ista nije upostavljena nakon čega se preuzimaju podaci katastra zemljišta po novom premjeru iz nadležne katastarske evidencije u elektronskoj formi.

Zemljišnoknjižni ured će po službenoj dužnosti zatražiti dostavljanje posjedovnih listova i kopija katastarskih planova za nekretnine koje se nalaze u toj katastarskoj općini od nadležnog katastarskog ureda.

Nakon preuzimanja podataka o nekretninama u elektronskoj formi, kojom prilikom će biti preuzeti podaci o nekretninama u A listu te podaci o korisnicima /posjednicima kao početno stanje, i dostave podataka iz stava 2. ovog člana zemljišnoknjižni ured će po službenoj dužnosti, bez odgadjanja objaviti javnim oglasom:

· da se otvara zemljišna knjiga za odredjenu katastarsku općinu, te mjesto i način uvida u nju, u katastarske planove, propise i drugo,

· da će od dana otvaranja zemljišne knjige samo upisi u nju proizvoditi u pogledu nekretnina na koje se ta knjiga odnosi one pravne učinke sticanja, promjene, prenosa i ukidanja prava vlasništva i ostalih knjižnih prava koji su zakonom odredjeni za pravne učinke upisa u zemljišne knjige, 

· da je otvoren postupak ispravljanja u pogledu otvorene zemljišne knjige, pa se sve osobe koje smatraju da bi trebalo u tu knjigu upisati nešto što nije upisano, ili da bi trebalo izmijeniti, nadopuniti, ili izbrisati neki upis ili njegov prvenstveni red, pozivaju da dostave zemljišnoknjižnom uredu svoje prijave, prijedloge za upise odnosno svoje prigovore postojećim upisima, ili njihovu prvenstvenom redu u odredjenom roku /rok za ispravljanje/,

· da se, dok ne istekne oglasom odredjeni rok za prijave i prigovore, ne smatra da su upisi u zemljišnu knjigu istiniti i potpuni.

Član 2.

Rok za ispravljanje ne smije biti odredjen kraće od 1 mjesec niti duži od godine dana.

U oglasu će se upozoriti na moguće pravne posljedice propuštanja prijava, odnosno prigovora u roku odredjenom za ispravak, kao i na to da se taj rok ne može produžiti, niti se može dopustiti povrat u prijašnje stanje.

Javni oglas iz stava 1. ovoga člana objavit će zemljišnoknjižni ured u „Službenim novinama Federacije BiH“, i na oglasnoj ploči suda, a na postojanje toga oglasa upozorit će se i drugim načinima djelotvornog obavještavanja.

Dok rok za ispravak odredjen oglasom ne istekne, upisi u zemljišnu knjigu ne smatraju se istinitima i potpunima, pa se niko ne može pozvati na to da je postupio s povjerenjem u njihovu istinitost ili potpunost.

Prijave da u zemljišnu knjigu treba upisati nešto što u nju nije upisano, kao i prigovori da bi neki upis ili njegov prvenstveni red trebalo izmijeniti, nadopuniti ili izbrisati podnose se pisano zemljišnoknjižnom sudu uz prilaganje potrebnih dokaza.

Prijave da u zemljišnu knjigu treba upisati nešto što u nju nije upisano, a koje stignu zemljišnoknjižnom uredu do isteka roka iz javnog oglasa, zabilježit će se na onom listu u zemljišnoknjižnom ulošku na kojem bi trebao biti proveden taj upis.

Prigovori da bi neki upis ili njihov prvenstveni red trebalo izmijeniti, nadopuniti ili izbrisati, a koji stignu zemljišnoknjižnom uredu do isteka roka iz javnog oglasa, zabilježit će se na upisu na koji se odnose. 

Dok zabilježbe prijava i prigovora ne budu izbrisane, niko se ne može pozivati na to da nije za njih znao niti morao znati.

Istekom roka iz javnog oglasa smatra se da je zemljišna knjiga istinita i potpuna, pa osobe koje u dobroj mjeri postupaju s povjerenjem u to uživaju zaštitu.

Ni nakon isteka roka iz javnog oglasa neće se smatrati da je istinita i potpuna zemljišna knjiga u pogledu onih uložaka, odnosno upisa u njih kod kojih je zabilježeno da je stavljena prijava ili prigovor, sve dok oni ne budu izbrisani.

Član 3.

Prijave i prigovori raspravit će se na raspravi pred zemljišnoknjižnim uredom /rasprava za ispravljanje/.

Raspravu za ispravljanje će, po proteku roka iz javnog oglasa, po službenoj dužnosti zakazati i provesti zemljišnoknjižni ured u pogledu svakog pojedinoga zemljišnoknjižnog uloška na koji je stavljena prijava ili prigovor, a u vezi svih prijava i prigovora koji se odnose na njega.

Raspravu za ispravljanje vodi ovlašteni zemljišnoknjižni referent.

Zemljišnoknjižni ured provodi raspravu za ispravljanje i donosi odluku po pravilima vanparničnoga postupka, ako Zakonom nije što posebno odredjeno.

Član 4.

Na raspravu za ispravljanje pozvat će se lično i oglasom na oglasnoj ploči suda sve osobe koje su podnijele svoje prijave i prigovore, osobe protiv čijih su upisa te prijave i prigovori podneseni, kao i osobe za koje prema sadržaju zemljišnih knjiga proizilazi da bi mogle imati pravni interes.

Neprisustvo pozvanih osoba ne odgadja održavanje rasprave za ispravljanje, niti znači da je povučena prijava ili prigovor, a niti da se priznaju tudje prijave ili prigovori.

Niko nije ovlašten zahtjevati odgodu rasprave, niti povrat u prijašnje stanje.

Na raspravi za ispravljanje zemljišnoknjižni ured će dati priliku prisutnima da obrazlože svoje blagovremeno podnesene prijave i prigovore, da se očituju na tudje, te da u prilog svojih tvrdnji ponude dokaze.

Zemljišnoknjižni ured će na raspravi za ispravljanje izvesti dokaze koje smatra potrebnima.

Na raspravi za ispravljanje ne raspravljaju se prijave ni prigovori podneseni nakon isteka roka za ispravljanje, niti se dokazuje njihova osnovanost.

Član 5.

Raspravu za ispravljanje zaključit će zemljišnoknjižni ured kad ocijeni da su sva pitanja dovoljno raspravljena, te će odmah donijeti i proglasiti svoju odluku kojom će, postupajući po pravilima iz ovoga Zakona, u potpunosti ili djelimično usvojiti, odbiti ili odbaciti prijavu upisa odnosno prigovor na upise ili njihov prvenstveni red.

Zemljišnoknjižni ured će u odluci kojom usvaja prijavu upisa ili prigovor na upis dopustiti odgovarajuće upise i narediti njihovu provedbu.

Protiv odluke zemljišnoknjižnoga ureda donesene na raspravi za ispravljanje ne može se uložiti žalba, ali ona ne spriječava ostvarivanje prava u parnici pred sudom ili u postupku pred drugim nadležnim tijelom.

Član 6.

Ustanovi li zemljišnoknjižni ured da bi za postupanje po prijavi ili prigovoru bilo nužno izmijeniti upis u posjedovnom listu /list A/ o površini, obliku ili izgradjenosti katastarske čestice, on toj prijavi ili prigovor neće udovoljiti, nego će podnositelja uputiti da svoj zahtjev ostvaruje u parnici, odnosno postupku pred nadležnim tijelom.

Zemljišnoknjižni ured će uputiti osobe koje prijave ili prigovore nije usvojio u cijelosti ili djelimično, kao i one čiji je upis ili prvenstveni red upisa svojom odlukom odredio  izmijeniti, nadopuniti ili izbrisati, da svoje navodno pravo ostvaruju tužbom u parnici.

Član 7. 

Na osnovu odluke zemljišnoknjižnog ureda donesene na raspravi za ispravljanje kojom je sud prihvatio prijavu za upis ili usvojio prigovor o upisu ili njegovu prvenstvenom redu, provest će se njime naredjeni upis u zemljišnoj knjizi.

Zemljišnoknjižni ured će po službenoj dužnosti izbrisati sve zabilježbe prijava i prigovora kad protekne rok od trideset dana od održane rasprave za ispravak, a i prije ako se zamijene zabilježbom spora.

Upisi provedeni prilikom otvaranja nove zemljšne knjige, ako nisu promijenjeni na osnovu odluke koju je zemljišnoknjižni ured donio na raspravi za ispravljanje imaju sve učinke zemljišnoknjižnih upisa.

Navedeni postupak bi smanjio vrijeme uspostavljanja zemljišnih knjiga za najmanje 50%, te pružio mogućnost bržem, ekonomičnijem i sistematskom uspostavljanju zemljišnih knjiga.

Navedenim prijedlogom uspostavljanja zemljišnih knjiga bi se radio službenim putem i to po katastarskim općinama, a ne po pojedinačnom ulošku, objava oglasa bi išla službeno i to jedan oglas za jednu katastarsku opštinu /ukupno 30 oglasa za 30 katastarskih općina, s tim da se naravno ne bi objavili svi oglasi istovremeno/, troškovi bi bili neznatni i ne na štetu gradjana /objava samo u jednom službenom listu gdje je trenutno cijena oglasa fiksna 50,00 KM, znači ukupni troškovi za uspostavljanje zemljišnih knjiga za područje cijelog Kantona bi iznosila oko 1.500,00 KM, a koje troškove bi sud tj. Kanton mogao snositi iz svog Budžeta.

Narodna Skupština RS-a je usvojila Zakon o izmjenama i dopunama Zakona o zemljišnim knjigama /“Službeni glasnik RS-a, broj: 109/05/, kojim je izmijenjen sporni član 67. i to na slijedeći način:

„U članu 67. stav 2. se mijenja i glasi:

2/ Najava se objavljuje na oglasnoj tabli suda, područnim jedinicama ili područnim kancelarijama Republičke uprave za geodetske i imovinsko-pravne poslove i katastar nekrentina, u mjesnoj zajednici, naseljenom mjestu i javno pristupačnim medijima. Nadležni sud za svaku katastarsku opštinu će odrediti način objavljivanja, vodeći računa da se  sa najavom upostavljanja zemljišno-knjižnog uloška, upozna što veći broj fizički i pravnih lica“.

Izmjenama iz 2008. godine skraćen je rok trajanja oglasa sa 60 na 30 dana /“Službeni glasnik RS-a, broj: 119/08/ - Navodimo samo izmjene koje se odnose na postupak uspostavljanja.

Navedenim izmjenama, a koji prijedlog je istovremeno upućen i u Parlament FBiH /u 2005. godini/ su ukinuti troškovi objave i skraćen je rok trajanja oglasa. U Federaciji je stanje ostalo nepromijenjeno, tako da svakim danom „kasnimo“ te je stoga ponudjen potpuno novi prijedlog upostavljavanja zemljiših knjiga – brži, efikasniji, ekonomičniji. 



Da ne ostanem dužan kolegama iz Stranke za Bosnu i Hercegovinu mislim da je dovoljno da pogledate i vidite da na ovoj Skupštini otprilike mi imamo po jedan od zakona koji se tiču prosvjete, tako da će i Zakon o srednjoj školi doći, a očekujemo da će i oni biti konstruktivni i da će imati prijedloge, osim ovih rekla-kazala, priča ko je i šta uradio. Bit ćemo vrlo konstruktivni kao i na drugim zakonima, imamo primjedbe.



Begović Alija – predsjedavajući Skupštine



Ja vas molim da u okviru ove tačke dnevnog reda – poslanička pitanja i inicijative ne komentiramo jedni druge, odnose medju stranka itd. U pravilu poslanička pitanja bi trebala biti napisana i pročitana na sjednici. Pitanje, zaista, treba biti pitanje bez komentara.



Džemidžić Envera  - replicirala je na diskusiji poslanika g-dina Frašto Emira.



Frašto Emir – replicirao je na diskusiju poslanice g-đe Džemidžić Envere.



Bašić Režo – Na 6-toj redovnoj sjednici Skupštine Bosansko-podrinjskog kantona Goražde podnio sam inicijativu da Ministarstvo za privredu Bosansko-podrinjskog kantona Goražde pripremi, a Skupština Bosansko-podrinjskog kantona Goražde donese Odluku o utvrdjivanju niskoakumulativnih djelatnosti obrtnika u Bosansko-podrinjskom kantonu Goražde. Ponovo je ovo traženo da se kao tačka dnevnog reda uvrsti za 12-tu redovnu sjednicu, a danas je 32-ga sjednica i u medjuvremenu je i Zakon o obrtu izmijenjen i donijet je novi Zakon o obrtu i srodnim djelatnostima. Htio sam samo da ukažem koliko imamo apsurdnih situacija i nećemo da postupimo po zahtjevima obrtnika i onih kojih privredjuju i doprinose u Budžet. Novim Zakonom su propisane obaveze i Kantona i lokalnih zajednica da stimulišu očuvanje tradicionalnih starih obrta.



Tražim da nadležna ministarstva u saradnji sa općinama pomognu obrtnicima da se ovi propisi donesu što prije, svak iz svoje nadležnosti, u saradnji sa Federacijom da propišu olakšice za tradicionalne stare zanate.


             Svjedoci smo sve većeg aerozagadjenja a posebno u jesenjem i zimskom periodu kao i da rezultati istraživanja utjecaja zraka na zdravlje ljudi pokazuju da je prekomjerno zagadjenje zraka u korelaciji s bolestima pluća i dišnih puteva, zato postavljam slijedeće:

P o s l a n i č k o    p i t a n j e



Kada će na području grada Goražda biti instalisana stanica i početi mjerenje zagadjenosti zgraka u skladu sa odredbama Zakona o zaštiti okoliša u Federaciji Bosne i Hercegovine i Pravilnikom o graničnim vrijednostima kvaliteta zraka?



Odgovor na ovo pitanje tražim da mi se dostavi u skladu sa članom 208. Poslovnika Skupštine Bosansko-podrinjskog kantona Goražde.



Kumro Mesud – Podržavam inicijativu mog kolege Frašta Emira koja se odnosi na zemljišnoknjižni ured. Ova inicijativa trebala je biti pokrenuta mnogo ranije. Sa realizovanjem ove inicijative olakšali bi rješavanje velikog broja problema gradjana, posebno Općine Goražde, pa predlažem da ispoštujemo Poslovnik ove Skupštine, a istovremeno da se danas izjasnimo o ovoj inicijativi. Ako bi smo se izjasnili o inicijativi g-dina Frašta danas prekršili bismo Poslovnik, medjutim, ja predlažem da budemo efikasniji pa da se izjasnimo o mojoj inicijativi od 24. 06. 2009. godine koja je ista. Ja sam tada podnio istu inicijativu i moram uputiti kritike što je prekršen Poslovnik a se nismo u vremenu kako je propisao Poslovnik izjasnili i tako pomogli rješavanju velikog broja problema gradjana Goražda. Moj prijedlog je da se danas izjasnimo o ovoj inicijativi.



Frašto Emir – Samo da pojasnim moju inicijativu. Poslanik u Predstavničkom domu Parlamenta Federacije Bosne i Hercegovine Fehim Pleh je iznio drugu varijantu da Država preuzme ovo i da ona snosi troškove zemljišnoknjižnog uretka. Ta inicijativa stoji već godinu i po dana. Pokrenuta je izmjena Zakona na Federalnom nivou i ona je u proceduri, a mi smo u suštini jedan od rijetkih Kantona i jedna od desetak opština u Federaciji koja snosi posljedice što nema ovih knjiga. Po sadašnjoj situaciji 15 godina bi trebalo postojećoj službi da ovo stigne. Ovu inicijativu je radio Zemljišnoknjižni ured. Tamo imaju dva pravnika oni su to obradili i mislim da bi ova varijanta, na Federalnom nivou, s našim poslanicima ugledala brzo svjetlo dana i bila operativna i ljude poštedila da to objavljuju u četiri glasila.



Kumro Mesud – Dalje je komentarisao istup premijera Bosansko-podrinjskog kantona Goražde na medijima. 



Begović Alija – predsjedavajući Skupštine



G-dine Kumro oduzimam vam riječ pošto se ne pridržavate dnevnog reda, a i isteklo vam je vrijeme za postavljanje poslaničkih pitanja i inicijativa.  Dajem pauzu od 15 minuta.



/Završena pauza/



Turčalo Mehmed – Na osnovu članova 95., 202. i 203. Poslovnika Skupštine Bosansko-podrinjskog kantona Goražde, pokrećem slijedeću:

P o s l a n i č k u   i n i c i j a t i v u



Za realizaciju projekta sanacije ceste Goražde – Hubjeri /tačnije na potezu Vučinića prodavnica – Entitetska granica/.

O b r a z l o ž e n j e



Na 30-toj redovnoj sjednici Skupštine Bosansko-podrinjskog kantona Goražde od 17. 11. 2009. godine na dnevnom redu bila je tačka: „Informacija o stanju iz oblasti prometa i komunikacija“ na području Bosansko-podrinjskog kantona Goražde. Kao jednu od najlošijih putnih komunikacija na prostoru našeg Kantona pomenuo sam put koji vodi desnom obalom rijeke Drine bivšom uskotračnom prugom u dužini od oko 2400 metara od  Vučinića prodavnice u Luci do Entitetske linije kroz naselja Pargani, Kazagići i Hubjeri. Ovaj put je ustvari pješačka staza kojom se kreću sve vrste vozila od zaprežnih do teretnih. Rekonstrukcijom ovog putnog pravca povećala bi se, prije svega, bezbjednost kretanja pješaka posebno školske djece i saobraćaja uopće.



Na taj način povezala bi se prigradska naselja Kazagići, Hubjeri, Brijest sa najvećom Mjesnom zajednicom na području Kantona Mjesnom zajednicom Goražde III i samim centrom grada Goražda. Nekoliko kolega poslanika složilo se s mojom diskusijom i ocijenilo je da bi se ovaj put trebao uzeti u prioritete što je potvrdio i sam ministar privrede u Vladi Bosansko-podrinjskog kantona Goražde.



Poslije ovoga odmah je uslijedila reakcija tako što je Ministarstvo za privredu putem Kantonalne direkcije za ceste napravilo predmjer i predračun gradjevinskih radova za sanaciju pomenutog putnog pravca. Ukupna predračunska vrijednost radova iznosi oko 220 hiljada KM. Mjesna zajednica Goražde III i Hubjeri putem svojih savjeta uputile su zahtjev na adrese Vlade Bosansko-podrinjskog kantona Goražde, Ministarstva za privredu Bosansko-podrinjskog kantona Goražde, Ministarstva za finansije Bosansko-podrinjskog kantona Goražde i poslanicima u Skupštini Bosansko-podrinjskog kantona Goražde: Turčalo Mehmedu, Terović Dževadu, Kožo Mersudinu i Obuća Bajru koji po mjestu rodjenja ili stanovanja pripadaju ovom lokalitetu. Pošto Vlada Bosansko-podrinjskog kantona Goražde u skorije vrijeme priprema izmjene i dopune Budžeta za ovu kalendarsku godinu tražim da planirana sredstva za ovu namjenu i ovaj putni pravac uzme za prioritet u 2010. godini kad je u pitanju popravka postojećih lokalnih puteva ako već znamo da izgradnja zaobilaznice još uvijek nije izvjesna. Na narednoj sjednici Skupštine tražit ću od Kolegija poslanika da se, takodjer, izjasne o očitovanju Vlade vezano za obezbjedjenje sredstava za ovaj projekat.



Ova inicijativa sama po sebi na neki način je obrazložena u pitanju je prije svega bezbjedonosni aspekt odvijanja saobraćaja, veća mogućnost bavljenja poljoprivredom po tradiciji poznatog stanovništva ovog kraja, snadbijevenost gradskih pijaca poljoprivrednim proizvodima koji stižu do Goražda ovim putem. Rekonstrukcijom i stavljanjem u promet željezničkog mosta preko rijeke Drine koji povezuje Goražde sa Kopačima za očekivati je da će intenzitet saobraćaja biti veći što ovaj lokalni pravac u ovom momentu sigurno ne bi mogao izdržati. U prilogu ove inicijative dostavljam vam materijal u vidu projekta sa svim pokazateljima od značaja da se ovo što hitnije riješi. 



Bilić Dragomir – Na osnovu odredaba Poslovnika Skupštine Bosansko-podrinjskog kantona Goražde, pokrećem slijedeću:

P o s l a n i č k u    i n i c i j a t i v u



Generalna Skupština Ujedinjenih nacija na sjednici održanoj 20. 12. 1993. godine usvojila je standardna pravila za izjednačavanje mogućnosti za osobe sa invaliditetom, koji predstavljaju polazište za kreiranje politike prema osobama sa invaliditetom. Usvojena su 22 pravila:

· razvijanje svijesti u društvu o osobama sa invaliditetom,

· obezbjediti efikasnu zdravstvenu zaštitu,

· pružanje rehabilitacijskih usluga,

· pružanje pomoćnih usluga uključujući ortopedska pomagala za osobe sa invaliditetom,

· pristupačnost okoline, informacija i komunikacija,

· zapošljavanje,

· izdržavanje od prihoda i socijalna sigurnost,

· porodični život i lični integritet,

· kultura, rekreacija i sport,

· ravnopravno sudjelovanje u vjerskom životu zajednice,

· informisanje i istraživanje,

· kreiranje politike i planiranje,

· zakonodavstvo kojim se ostvaruju ciljevi ravnopravnosti osoba sa invaliditetom,

· ekonomska politika za finansiranje programa,

· edukacija osoblja,

· nadzor i ocjenjivanje programa o invalidnosti na nivou Države u vezi sa primjenom Pravila,

· tehnička i ekonomska saradnja radi poboljšanja životnih uslova osoba sa invaliditetom,

· medjunarodna saradnja država.

        Moja inicijativa se odnosi na Pravilo broj 5. Dostupnost fizičke okoline prema kome društvo mora provoditi akcije i preduzimati mjere koje će fizičku okolinu kao što su stanovi, zgrade, javna prevozna sredstva, ulice i druga mjesta izvan ulice činiti pristupačnim.



Nedavno je na osnovu Federalnog Zakona usvojen kantonalni Zakon o prostornom uredjenju i gradjenju. U članu 86. tačka 3. predvidjeno je za objekte koji su izgradjeni prije donošenja ovog Zakona da se arhitektonske barijere koje onemogućavaju pristup i kretanje osobama sa invaliditetom uklone u roku od 5 godina od usvajanja Zakona.



Nedavno je izvršena rekonstrukcija u zgradi Zavoda za zdravstveno i penziono osiguranje, gdje lica sa invalidetom najčešće dolaze radi ostvarivanja svojih prava, ali im pristup nije obezbijedjen. Ista je situacija sa nizom drugih objekata kao što su Komunalno preduzeće „6. Mart“, Elektroprivreda i dr. Isto tako zbog visokih šaltera /Pošta i dr./ nemoguća je zadovoljavajuća komunikacija sa zaposlenim.



Zbog toga pokrećem inicijativu da se ne čeka krajnji rok predvidjen Zakonom, već da se odmah pristupi rekonstrukciji i obezbijedi pristup licima sa invaliditetom, pogotovo, što to ne iziskuje velika materijalna sredstva.



Podnio bih još jednu inicijativu. Radi efikasnijeg rada Skupštine predlažem da se „Vladin sat – poslanička pitanja i inicijative“ poštuje i da traje samo jedan sat, a ako poslanici imaju još pitanja da ih predaju u pismenoj formi ili da se ova tačka dnevnog reda stavi kao zadnja.



Agović Adis – Dobio sam odgovor na inicijativu vezano za zagadjivanje potoka Ocka u Beriču u kome je, izmedju ostalog, navedeno da se taj potok dodatno zagadjuje na način što se posipa šljaka na putnom pravcu Berič-Mravinjac.



U tom smislu, na osnovu člana 202. i 203. Poslovnika Skupštine Bosansko-podrinjskog kantona Goražde, pokrećem:

P o s l a n i č k u   i n i c i j a t i v u



1/ Da se obustavi postupak posipanja tampona – šljake na putnom pravcu Mravinjac-Berič.



Na osnovu člana 202. i 203. Poslovnika Skupštine Bosansko-podrinjskog kantona Goražde  Ministarstvu za finansije i Ministarstvu za boračka pitanja Bosansko-podrinjskog kantona Goražde postavljam slijedeće:

P o s l a n i č k o     p i t a n j e



1/ Koliko je za 2009. godinu  realizovano zahtjeva za sve boračke populacije po svim osnovama, od jednokratnih pomoći do priključenja na električnu energiju.



Tražim odgovor u pismenoj formi za svakog pojedinca i iznos.



2/ Koliko ih nije realizovano? Odgovor tražim u pismenoj formi poimenično za sve one čiji zahtjevi u 2009. godini nisu realizovani.



Terović Dževad – Ova Skupština je usvojila jednu od mojih inicijativa što znači da je postala inicijativa Skupštine o pravljenju jednog Izvještaja vezano za realizaciju svih zaključaka, stavova i mišljenja Skupštine koji,  nažalost, još uvijek nismo dobili. Insistiram da se napravi jedna analiza, da Vlada Bosansko-podrinjskog kantona Goražde, ubuduće obavezno odgovara na postavljena pitanja i inicijative jer bi se tim uklopili u sat vremena kako je predvidjeno Poslovnikom. Ne odgovaranje, ili necjelovito odgovaranje na pitanja i inicijative prouzrokuje ovako dugo vrijeme po prvoj tačci dnevnog reda.



Moje pitanje se odnosi na informcije koje u zadnje vrijeme imamo da će biti demobilisano 120 pripadnika Oružanih snaga Bosne i Hercegovine koji su razmješteni u kasarnu Kosova i od kojih većina  živi na prostoru Bosansko-podrinjskog kantona Goražde. Zanima me da li je Vlada poduzela odredjene mjere i aktivnosti, šta i na koji način da se pomognu i zbrinu ovi demobilisani vojnici i da li oni imaju pravo kod Zavoda za zapošljavanje na primanje naknade u skladu sa Zakonom za vrijeme nezaposlenosti? Obzirom da se radi o ljudima koji imaju oko 35 godina koji su se u toku dosadašnjih svojih aktivnosti dosta zadužili razno-raznim kreditima i stvorili obaveze, vrlo negativno uticati na njih i, zaista, bi  Vlada i Kanton trebali poduzeti odgovarajuće mjere da se ovim ljudima pomogne. Ako je moguće zamolio bih premijera i resornog ministra da daju odgovor na ovo pitanje.



Uruči Nazif premijer Bosansko-podrinjskog kantona Goražde i ministar za boračka pitanja Adžem Dževad dali su odgovor na poslaničko pitanje poslanika Terović Dževada.



Terović Dževad – Iz odgovora premijera i ministra vidimo da je ovo vrlo ozbiljan problem i predlažem da Skupština donese zaključak kojim bi obavezala Vladu Bosansko-podrinjskog kantona Goražde, da u skladu sa svojim ustavnim i zakonskim ovlaštenjima  poduzme moguće mjere i radnje u cilju prevazilaženja ili ublažavanja posljedica, eventualnog, otpuštanja ovih ljudi i da Skupštinu redovno informiše šta se dešava na ovom planu.



Obuća Bajro – Postavljam poslaničko pitanje Ministarstvu za finansije Bosansko-podrinjskog kantona Goražde



Je su li i ako jesu, koliku finansijsku podršku dobili, odnosno dobijali: Udruženje gradjana  proizvodjača mlijeka „Farmer“ i Privredno drušvo Mljekara „Milgor“ d.o.o. Mravinjac-Goražde od njihovog osnivanja do danas iz Budžeta Bosansko-podrinjskog kantona Goražde?



Molim da mi se odgovor dostavi tabelarno u pisanoj formi po godinama. 



Ukoliko je moguće, da putem Ministarstva, a preko Uduženja, odnosno Privrednog društva Mljekara „Milgor“ se dostavi odgovor da li je za isti ovaj period to Udruženje, odnosno to Privredno društvo dobijali finansijsku podršku od Budžeta Federacije Bosne i Hercegovine i Budžeta Općine Goražde?



Adžem Memsur – Na osnovu člana 202. i 203. Poslovnika Skupštine Bosansko-podrinjskog kantona Goražde, pokrećem slijedeće:

P o s l a n i č k o   p i t a n j e



Šta je bilo sa projektom koji je sufinansiralo Federalno ministarstvo obrazovanja i nauke u našem Kantonu, a radi se o projektu opremanja informatičkog kabineta za potrebe dislocirane nastave Fakulteta u Goraždu u iznosu od 20.000 KM koje su bile predvidjene za Srednju mješovitu školu „Enver Pozderović“?



Nadovezat ću se na inicijativu g-dina Agovića. Ja sam puno inicijativa pokrenuo za ovom govornicom, a mnoge od njih su se odnosile na putnu komunikaciju Mravinjac-Berič i posipanje tog kolovoza abrazivnim materijalom, odnosno šljakom. Ja uopšte ne želim da sumnjam. Ovom prilikom želim da se zahvalim g-dinu ministru privrede uvaženom profesoru i ja sam ubijedjen da se to više neće dešavati.



Begović Alija  - Želim uputiti sliejdeću:

P o s l a n i č k u   i n i c i j a t i v u



Predlažem Vladi Bosansko-podrinjskog kantona Goražde da iznadje sredstva za zagrijavanje Gradske dvorane.

O b r a z l o ž e n j e



Ova Dvorana je, zaista, jezgro, centar i stjecište mladih u ovim zimskim danima. To je jedino mjesto gdje se oni okupljaju da se bave sportom, osim rijetkih koji se bave skijanjem, ali evo, nema ni snijega. U tom smislu brojnost i posjećenost Dvorani je velika, na stotine, možda i hiljade djece svakodnevno prolaze karatisti, odbojkaši, rukometaši itd. i to je, zaista, nešto čime se možemo ponositi, ali ono čime se ne možemo ponositi je to da je ta  Dvorana potpuno hladna i nezagrijana. U tom smislu mislim da je neophodno iznaći sredstva da se ta Dvorana zagrijava. To bi bio naš veliki doprinos mladim i njihovim potrebama a, eventualno, način kako se to može postići, neko je spomenuo skore izmjene i dopune Budžeta pa predlažem Vladi da prilikom izmjena Budžeta ovu okolnost razmotre i iznadju potrebna sredstva.



Delizaimović Alma – ministrica za obrazovanje, nauku, kulturu i sport Bosansko-podrinjskog kantona Goražde dala je odgovor na poslaničku inicijativu poslanika Begović Alije.



Begović Alija – Zadovoljan sam odgovorom i ne treba mi ga dostavljati u pisanoj formi, ali je činjenica da je Dvorana hladna i da tu treba nešto poduzeti.



Borović Mensud – Na osnovu člana 202. i člana 203. Poslovnika Skupštine Bosansko-podrinjskog kantona Goražde /“Službene novine Bosansko-podrinjskog kantona Goražde“, broj: 10/08/, podnosim:

P o s l a n i č k u     i n i c i j a t i v u



Ministarstvu za boračka pitanja Bosansko-podrinjskog kantona Goražde da u skladu sa svojim nadležnostima poduzme aktivnosti na izmjenama i dopunama Kalendara obilježavanja značajnih datuma i dogadjaja u Bosansko-podrinjskom kantonu iz perioda Odbrambeno-oslobodilačkog rata u BiH 1992.-1995. godina, s ciljem da se u isti uvrsti obilježavanje značaja i uloge  Grepka u vrijeme agresije na RBiH.

O b r a z l o ž e n j e



Općina Foča u Federaciji BiH je 2002. godine usvojila Općinski kalendar obilježavanja značajnih datuma i dogadja iz perioda Odbrambeno-oslobodilačkog rata u BiH, a istovremeno je predložila da obilježavanje Grepka bude obuhvaćeno Kalendarom značajnih datuma i dogadjaja Bosansko-podrinjskog kantona Goražde.



Obzirom da pomenuti prijedlog nikada nije uvršten u Kantonalni kalendar, Općina Foča-Ustikolina je u saradnji sa Udruženjem demobilisanih boraca Armije RBiH Općine Foča-Ustikolina svake godine poduzimala aktivnosti na obilježavanju značaja i uloge Grepka u vrijeme agresije na RBiH i s tim u vezi pokrenute su aktivnosti na izgradnji Memorijalnog centra sa spomen obilježjem na Grepku za koji je uradjen projekat.



Medjutim, imajući u vidu značaj i ulogu Grepka za stanovništvo Gornjeg podrinja u vrijeme agresije na RBiH i obzirom da se već godinama kroz kantonalni Kalendar obilježava „Grebak-Put života“, predlažemo ispred boračkh organizacija iz Općine Foča-Ustikoina proisteklih iz Odbrambeno-oslobodilačkog rata u BiH /1992.-1995. godina da se objedine ova dva obilježavanja u jednu manifestaciju u jedan vremenski termin, odnosno da obilježavanje značaja i uloge Grepka bude sadržano u Kalendaru značajnih datuma i dogadjaja Bosansko-podrinjskog kantona Goražde.



Begović Alija – predsjedavajući Skupštine



Da li se Skupština slaže sa prijedlogom ministra za boračka pitanja g-dina Adžem Dževada  da napravimo pauzu u 12 sati i podsjetimo most Alije  Izetbegovića i da odamo počast žrtvama fašizma i da se prisjetimo na borce antifašiste koji su dali doprinos oslobadjanju Goražda.



Slažete se. Dajem pauzu od sat vremena.



/Završena pauza/

                        Begović Alija – predsjedavajući Skupštine



Nastavljamo sa sjednicom. Ko se još javlja za riječ?



Imamović Ibrahim – Imam dvije inicijative



Ispred zgrade Kantona nalazi se potporni zid i on je počeo da se ruši. Predlažem Vladi da ga popravi dok ne počne da se ruši pa će sanacija biti skuplja.



Druga inicijativa odnosi se na posljednja dogadjanja koja su bila vezana za izgradnju Hidro centrale, izmještanje – alokaciju značajnih resursa s ovog Kantona, a odnosi se na ono što je malo prije diskutovano demobilizaciji itd. Koliko je teška situacija vezano za zapošljavanje govori sama činjenica da bilo kakav poremećaj u zapošljavanju u ovom Kantonu izaziva vrlo ozbiljne probleme. Mi kao Kanton u Federaciji, htjeli mi to ili ne gubimo sve više značaj i sve se manje obraća pažnja na ovaj Kanton. U ovom Bosansko-podrinjskom kantonu, pored toga, što su u dosadašnjem periodu bila izdvajana značajna sredstva iz granta bilo je još nešto što je bilo nevidljivo, a to je da je bila prisutna vojska. U jednom trenutku je bilo 1.000 vojnika. To je bila bila izuzetna pomoć ovom Kantonu. Bila je to jedna fabrika od 1.000 ljudi koja je radila. Ta fabrika se svela na 100 ljudi, pa i tih 100 ljudi hoćemo da izgubimo a to je za nas  veliki problem i trebamo se baviti tim problemom neovisno od toga koje su zakonske pretpostavke, kako su ljudi ulazili tamo, kako je to riješeno itd. To govori nešto drugo. Govore i one izjave koje su bile za mene kao gradjanina, premijera Mujezinovića i ministra Heće vrlo ružne. Šta vi Goraždani pričate, vi nemate ništa, mi vam dajemo svake godine nešto i vi odbijate Centralu. To je znak koliko smo izgubili na značaju od federalnih nivoa da je to neshvatljiva stvar. Ako razgovaramo o svemu ovome, a isto tako je u ovom kompleksu i stvaranje UNIS GRUP odnošenje najprofatibilnije firme u namjenskoj industriji negdje tamo. S druge strane pretvaranje Elektrodistribucije u šalter salu, gubljenje Direkcije čuo sam, nije pouzdano, da se to priprema i BH Telekomu, i našto se svodimo? Dok je Kanton Goražde bio zanimljiv iz nekih drugih politčkih razloga donosile su se rezolucije, svi smo bili za ovaj Kanton, svi su se zaklinjali, a sada se svodimo, ja govorim o onoj paraleli Rudo-Banja Luka i mi, izgleda, za Sarajevo postajemo Rudo. Ja mislim da će se sve političke partije složiti da trebamo neovisno šta je tamo, da pokrenemo jednu inicijativu, prvo, da se zaustavi alokacija profitabilnih resursa s ovog Kantona, a nemamo ih puno. Imamo samo dvije stvari što je ostalo Državi. Nažalost,  privatizacija je izvedena kako je izvedena, znači, u državnim rukama je ostao GINEX sa 51% vlasništva i ono što se priča da je resurs hidro-potencijali, i više ništa nemamo.

           

 Sada mi treba sa ove Skupštine da pokrenemo inicijativu i da kažemo jasno i glasno da ćemo se mi o resursima koji se nalaze ovdje pitati. Pitanje izmještanja, odnosno pravljenja nekakvog UNIS GRUP itd. je pitanje od životnog značaja za ovaj Kanton i to se neće desiti. Mi ćemo razgovarati da li će biti ovdje. To će se vratiti kasnije, a isto tako pitanje hidro-elektrane pitat će se Goraždani. Da li će se ona praviti ili neće ja neću da se izjašnjavam sada, ali ćemo se pitati mi odavde za uslove i način kako ćemo praviti. Ovo je inicijativa.



Dalje, moramo kod svih federalnih organa da se založimo da još jedne profitabilne kompanije sjedište bude u Goraždu. Da li će to biti Telekom, Razvojna banka ili neka druga ne znam. Danas u eri kompjutera, komunkacije itd. uopšte ne postoji razlog da se sve institucije koje se na državnom nivou formiraju stavljaju u Sarajevo. Nama ne ostaje ništa. Razvojna banka zapošljava 100 ljudi i to sa izuzetno visokim platama. Zašto njeno sjedište ne bi bilo u Goraždu. Ja uvijek govorim figurativno. Govorim za onu inat kuću u Sarajevu u koju uvijek svratim da jedem. Sama  činjenica da su gore koncentrisane sve institucije govori da dnevno 5 do 6 hiljada ljudi dodje u Sarajevo. Što mi ne bi doveli jednu instituciju, ne tražimo mi pomoć zato što ne znamo, što smo glupi od Federacije, a tako je ispalo i zato je ta reakcija na mene, nego što je činjenica da ovdje nisu stvorene nikakve pretpostavke razvoja. Gubljenjem vojske, ona će otići, izgubili smo svu pažnju Federacije u odnosu na ovaj Kanton. U bivšoj Jugoslaviji su bili fondovi za pomoć nerazvijenih. Možda nekoga ovo pogadja zato što ministar Hećo hoće da odnese najprofitabilniju firmu odavde. Ministar Hećo dodje i kaže, šta će Goraždani, šta pričaju, mi njima dajemo pomoć i vi morate praviti Centralu. E, odgovorit ćemo Mujezinoviću, Heću, i bilo kome ko tako kaže da  to nećemo. Ovo su inicijative što ja želim. Mi smo  na jednoj od prethodnih sjednica govorili o UNIS GRUP-u da se realizacija ovog Zaključka provede. 



Predlažem da zaključak ove Skupštine bude da tražimo od federalih organa da se pod hitno, u narednom periodu, sjedište jedne velike državne profitabilne kompanije bude u Goraždu.  Da li je to BH Telekom, Razvojna banka, Elektroprivreda, onda možemo razgovarati o nekim drugim stvarima itd. Posmatrajući kako je radjeno sa UNIS GRUP, jedna je zapanjujuća stvar kada se malo istraži da mi još uvijek u Federaciji nemamo Zakon kako se upravlja državnim kapitalom koji je preostao državnim firmama. Da li je odluka kakvu je Vlada donijela zasnovana na zakonu? Apsolutno nije. Vlada je donijela jednu nezakonsku odluku kojom nalaže GINEX-u iz Goražda da svoj kapital prenese u neku firmu koju su osnovali. Sada je vrlo zanimljivo, ako je gledanje na Goražde, što te firme  sjedište nije bilo u Goraždu, nego u Vogošći gdje je bila najveći gubitaš, a ova jedina pozitivna. Zgrade „Momo“ i „Uzeir“ u Sarajevu, jedan je goraždanski, što nije u Goraždu napravljen. Kada se pravio  UNIS u Goraždu je osnovan, najjača firma tada je bila u Goraždu.  Vogošće nigdje nije bilo.“Momo“ i „Uzeir“ su nastali iz Goražda. Mi više nećemo dopustiti ni dozvoliti, to jasno treba reći i Socijaldemokratska partija BiH će se zalagati, niti jedan da bude tamo. Hoćemo i mi da imamo jednu staklenu zgradu, da li će biti Telekom ili neka druga nije bitno. Mi kao Skupština moramo reagovati na neke stvari. Goražde ne traži milostinju kada traži grant, traži opravdano. U ime nas Goraždana postavljaju se razno-razni direktori, koordinatori sa strane i niko nas ne pita itd. Što nas to niko ne pita ili ovu Skupštinu obavijesti, postavili smo toga i toga zato i zato. Puno je u medjuvremenu tih stvari odradjeno. Slažem se sa kolegom Terovićem da se formira jedna grupa i da sve ovo napišemo i da ove Skupštine bude, bez obzira kojoj opciji pripadamo, ova ideja. Ne samo što tražimo grant, nego nam pomozite na taj način što ćete jednu veliku profitabilnu instituciju formirati u Goraždu, a niti jedna institucija ne treba da se seli u Sarajevo, to je pogubno. 



Begović Alija – predsjedavajući Skupštine



Molim g-dina Imamovića da u pismenoj formi dostavi svoje inicijative kako bi se na narednoj sjednici Skupštine mogli opredjeliti o njima. 



Obuća Bajro – Dajem punu podršku diskusiji g-dina Imamovića, ne zato što neki ovdje vrlo često govore o nekim koalicijama, nego zbog općeg interesa ovog Kantona i gradjana ovog Kantona. Zamolio bi, ako nije moguće danas za narednu sjednicu Skupštine ovo pripremimo kao Deklaraciju po članu 110. ili kao Rezoluciju po članu 111. Poslovnika u pisanoj formi. Da g-din Imamović kao draft ponudi Kolegiju, a Kolegij Skupštini.



Ferhatović Jasmin – Pošto je veoma važna inicijativa g-dina Imamovića, a ovo je od kantonalnog interesa, predlažem da predsjednici klubova danas sačine nacrt  Rezolucije koja će biti upućena prema Federaciji u kontekstu svega što je danas rečeno, pošto je naredna sjednica Skupštine možda tek za mjesec dana što bi možda bilo kasno. To je moj prijedlog.



Imamović Ibrahim – Ovu Rezoluciju možemo napraviti i za narednu sjednicu Skupštine. Ja ću Vam pročitati Zaključak koji smo donijeli na ovoj Skupštini.



Skupština Bosansko-podrinjskog kantona Goražde usvojila je inicijativu kojom od Vlade Parlamenta traži da poništi Vladinu Odluku o prenosu vlasništva nad državnim kapitalom nad preduzećima namjenske industrije na novo osnovanu trgovačku firmu TZ UNIS-Group ili da prava upisana tim resursima prenese na kantonalni nivo vlasti jer se ovom Odlukom i onako odrekla upravljanja. U obrazloženju ove inicijative koju je podnio poslanik Socijaldemokratske partije BiH ističe se da je Vlada osim kapitala prenijela i pravo upravljanja.



Sada treba, u ime Skupštine Vlada Bosansko-podrinjskog kantona Goražde, da se pošalje nadležnim organima Palamentu i  Federaciji da odrade svoj posao. Ona je usvojena i to bi riješilo ovo, a Rezoluciju ćemo zajedno sa Kolegijom  pripremiti za sljedeću sjednicu Skupštine. Napominjem još jednom da trebamo da uradimo posao koji smo već izglasali.



Begović Alija – predsjedavajući Skupštine



Pošto se niko više ne javlja za riječ, zaključujem raspravu po ovoj tačci dnevnog reda i pozivam poslanike da se izjasnimo o inicijativi g-dina Frašto Emira i Kumro Mesuda koju smo dobili u pismenoj formi.



Ko je za, molim, da digne ruku? /22 poslanika/



Ima li neko protiv? /Niko/



Da li se neko uzdržao od glasanja? /1 poslanik/



Konstatiram da je Skupština Bosansko-podrinjskog kantona Goražde sa 22 glasa „za“ i 1 „uzdržanim“ glasom usvojila inicijativu poslanika Frašto Emira i Kumro Mesuda.



Imamo zaključak g-dina Dževada Terovića.



Kumro Mesud – Podržavam zaključak g-dina Terovića. Možda smo mogli ovdje spojiti i problem oko ukidanja prava demobilisanim borcima kojih ima oko 1.000. U tom smislu možda da spojimo ova dva problema, tako ćemo se unaprijed pripremiti da riješimo jedan veliki broj problema koji predstoje sa ukidanjem Zakona.



Adžem Dževad – ministar za boračka pitanja



Dobra je inicijativa g-dina Kumra, ali ne možemo tretirati samo demobilisane jer se taj Zakon odnosi na porodice poginulih i sve druge tako da ne bi trebalo da ova Skupština selektivno posmatra odredjene kategorije. Ovdje treba zauzeti konkretan stav po pitanju svih boračkih populacija, a u sklopu Nacrta Zakona kojim su predvidjene izmjene. Bilo bi vrlo ružno da se oglasimo po pitanju demobilisanih boraca, a da porodice šehida, dobitnici najvećih ratnih priznanja ostanu bez pomoći ove Skupštine.



Kumro Mesud – Podržavam ministra i sigurno da treba obuhvatiti sve boračke populacije, ali možda da zadužimo naše zastupnike koji nas zastupaju na većem nivou vlasti u Državnom i Federalnom Parlamentu da oni sa svoje strane učine sve kako bi se što bezbolnije prebrodili ovi problemi koje ćemo sigurno osjetiti za koji mjesec ukidanjem ovih zakona.



Begović Alija – predsjedavajući Skupštine



Stavljam na glasanje zaključak poslanika g-dina Terović Dževada, a koji glasi:  Zadužuje se Vlada Bosansko-podrinjskog kantona Goražde, da u skladu sa svojim ustavnim i zakonskim ovlaštenjima  poduzme moguće mjere i radnje u cilju prevazilaženja ili ublažavanja posljedica, eventualnog, otpuštanja ljudi, sa područja Bosansko-podrinjskog kantona Goražde, iz Oružanih snaga  Bosne i Hercegovine i da Skupštinu redovno informiše šta se dešava na ovom planu.



Ko je za, molim, da digne ruku? /23 poslanika/



Ima li neko protiv? /Niko/



Da li se neko uzdržao od glasanja? /Niko/



Konstatiram da je Skupština Bosansko-podrinjskog kantona Goražde, jednoglasno, sa 23 glasa „za“ usvojila zaključak g-dina Terović Dževada. 



Begović Alija – predsjedavjaući Skupštine



Ako se niko više ne javlja za riječ ja zaključujem 1-vu tačku dnevnog reda i pozivam sve one koji su po zakonu i Poslovniku Skupštine nadležni da odgovore na poslanička pitanja i inicijative i da to učine u Poslovnikom predvidjenom roku i na način kako je predvidjeno.

Tačka 2.-



 Prelazimo na 2-gu tačku dnevnog reda:  Prijedlog Zakona o visokom obrazovanju.



Obrazloženje po Prijedlogu Zakona o visokom obrazovanju dala je ministrica za obrazovanje, nauku, kulturu i sport u Vladi Bosansko-podrinjskog kantona Goražde Dalizaimović Alma, a u diskusiji su učestvovali: Turčalo Mehmed, Obuća Bajro, Agović Adis i Džemidžić Envera.



Begović Alija – predsjedavajući Skupštine



Pošto se niko više ne javlja za riječ, zaključujem raspravu i pozivam poslanike da se izjasne dizanjem ruke.



Ko je za, molim, da digne ruku? /23 poslanika/



Ima li neko protiv? /Niko/



Da li se neko uzdržao od glasanja? /Niko/



Konstatiram da je Skupština Bosansko-podrinjskog kantona Goražde, jednoglasno, sa 23 glasa „za“ donijela Zakon o visokom obrazovanju.

Tačka 3.-



Prelazimo na 2-gu tačku dnevnog reda:  Prijedlog Zakona o sudskim taksama Bosansko-podrinjskog kantona Goražde.



Obrazloženje po Prijedlogu Zakona o sudskim taksama Bosansko-podrinjskog kantona Goražde dao je ministar za finansije g-din Muhidin Pleh.



Žuga Damir – U skladu sa članom 140., 141. i 142. Poslovnika Skupštine Bosansko-podrinjskog kantona Goražde /“Službene novine Bosansko-podrinjskog kantona Goražde“, broj: 10/08/, podnosim na Prijedlog Zakona o sudskim taksama Bosansko-podrinjskog kantona Goražde, slijedeće:

A m a n d m a n e



Tarifni broj 1.



- U tačci 2. predložena je taksa 50 KM, predlažem 10 KM



- U tačci 4. predložena je taksa 50 KM, predlažem 10 KM



- U tačci 5. predložena je taksa 100 KM, predlažem 20 KM



- U tačci 6. predložena je taksa 200 KM, predlažem 50 KM



Tarifni broj 2.



U tačci 3. predloženo je da taksa bude ne više od 100 KM, predlažem da bude ne više od 20 KM.



Tarifni broj 5.



U tačci br. 1. predložena je taksa 100 KM, predlažem 20 KM



Tarifni broj 6.



Predložena je taksa u iznosu od 50 KM, predlažem 10 KM



Tarifni broj 7.



Predložena je taksa u iznosu od 100 KM, predlažem 20 KM



Tarifni broj 9.



Predložena je taksa od 50 KM, predlažem 20 KM



Tarifni broj 11.



Predložena je taks 100 KM, predlažem 20 KM



Tarifni broj 12.



- U tačci broj 1. predložena je taksa 10 KM, predlažem 4 KM



- U tačci broj 2. predložena je taksa 10 KM, predlažem 4 KM



- U tačci broj 3. predložena je taksa za prvi polutabak 10 KM predlažem 6 KM, a za svaki slijedeći polutabak predložen je 5 KM, predlažem 3 KM



- U tačci 4. predložena je taksa od 10 KM, predlažem 5 KM



- U tačci 5. predložena je taksa od 10 KM, predlažem 5 KM



Tarifni broj 15.



U tačci broj 1. u stavu pod



- a/ predložena je taksa 5 KM predlažem 4 KM



- b/ predložena je taksa 10 KM predlažem da bude 7 KM



- c/ predložena je taksa 5 KM predlažem da bude 3 KM



Tarifni broj 17.



- U tačci 1. predložena je taksa od 100 KM, predlažem da bude 20 KM



Tarifni broj 20.



- U tačci broj 1. predložena je taksa 200 KM, predlažem 100 KM



- U tačci broj 2. predložena je taksa 100 KM, predlažem 50 KM



- U tačci broj 3. predložena je taksa 200 KM, predlažem 100 KM



- U tačci broj 4. predložena je taksa 100 KM, predlažem 50 KM



- U tačci broj 6. predložena je taksa 150 KM, predlažem 100 KM



- U tačci broj 7. predložena je taksa 50 KM, predlažem 20 KM



- U tačci broj 8. predložena je taksa 50 KM, predlažem 20 KM.



Tarifni broj 24.



- U tačci broj 2. predložena je taksa 10 KM, predlažem taksu 5 KM.



Frašto Emir – Socijaldemokratska partija na Prijedlog Zakona o sudskim taksama Bosansko-podrinjskog kantona Goražde ulaže slijedeće:

A m a n d m a n e



Tarifni broj 1.



U stavu 1. mijenja se tačka a) i glasi:



a/ do 500 KM   20 KM

iza račke a) dodaju se nove b) i c) koje glase:



b/ preko 500 KM do 1.000 KM  30 KM



c/ preko 1.000 KM do 1.500 KM   50 KM

dosadašnej tačke b), c), d), e) i f) postaju tačke: d), e), f), ) i h).



Tarifni broj 14 (Dio treći – zemljišnoknjižni postupak)



U stavu 2. brišu se tačke c), d) i e)



Dosadašnja tačka f) postaje tačka c)



Tarifni broj 15



U stavu 1. briše se tačka a)



Dosadašnje tačke b) i c) postaju tačke a) i b)



Iza „DIO ČETVRTI“ DODAJE SE NOVI



„DIO PETI. PREKRŠAJNI POSTUPAK“



Tarifni broj 19



(Takse u prekršajnom postupku)

(1) Na zahtjev o sudskom odlučivanju po prekršajnom nalogu plaća se taksa u iznosu od 10 KM

(2) Na prijedlog za povrat u predjašnje stanje plaća se taksa u iznosu od 10 KM

(3) Na žalbu za rješenje plaća se taksa u iznosu od 10 KM.

U nastavku teksta u nazivu „tarifni broj i broj poglavlja – dijela“ prilagoditi prema broju koji slijedi.


Uvažavajući trenutnu situaciju u kojoj se nalazimo predlažemo da u ovoj finansijskoj godini sve takse budu umanjene za 30% od predloženih taksi, tako da ćemo vidjeti kakav je efekat toga, a inače su ove predložene takse najmanje na prostoru Federacije.

Bašić Midhat – sekretar Skupštine

Ukoliko se Skupština opredjeli za Amandman kojim je g-din Frašto predložio umanjenje za 30% svih taksi to bi moralo biti uvršteno u završne odredbe Zakona.



Dalje, u diskusiji učestvovao je Turčalo Mehmed.



Imamović Ibrahim – Predlažem Amandman na Tarifni broj I – Smetanja posjeda pod j/ da bude maksimalna taksa 5.000 KM.



Obuća Bajro – Obzirom na veliki broj podnesenih amandmana ja bih sugerisao Vladi Bosansko-podrinjskog kantona Goražde da povuče Prijedlog Zakona o sudskim taksama Bosansko-podrinjskog kantona Goražde i ponudi ga na prvoj narednoj sjednici Skupštine.



Agović Adis – podržavam prijedlog poslanika g-dina Obuća Bajra i predlažem da donesemo zaključak da Vlada Bosansko-podrinjskog kantona Goražde razmotri sve uložene amandmane na Prijedlog Zakona o sudskim taksama Bosansko-podrinjskog kantona Goražde



Borović Mensud – U članu 9. – Oslobodjeni su od obaveza plaćanja takse, pod  g/ glasi: „članovi porodice šehida, poginulog, umrlog, nestalog branioca i umrlog ratnog vojnog invalida, te i ratni vojni invalidi pripadnici Oružanih snaga Republike Bosne i Hercegovine u postupcima za priznavanje statusa odnosno ostvarivanja prava iz boračko invalidske zaštite.


Nije obuhvaćena grupacija nezaposlenih demobilisanih boraca, da li je moguće da budu obuhvaćeni u ovom postupku, pošto je ovo ograničen postupak – prava iz boračko-invalidske zaštite? Znači, nije širok spektar prava, a mislim da ova kategorija treba biti obuhvaćena, pa predlažem:

A m a n d m a n

                         U članu 9. g/ riječ: „te“ se briše, a iza riječi „invalidi“ dodaju se riječi: „te nezaposleni demobilisani borci“.



Turčalo Mehmed – Član 11. stav 1.  Prijedloga Zakona o sudskim taksama Bosansko-podrinjskog kantona Goražde glasi: „Sud može osloboditi obveznika od plaćanja takse ako bi plaćanje takse, imajući u vidu visinu sredstava iz kojih se obveznik i članovi njegovog domaćinstva izdržavaju, te sredstva bila u tolikoj mjeri umanjena da bi time bila ugrožena njihova egzistencija“.


Ovaj član može se tumačiti na više načina, pa u ime Kluba poslanika Stranke za Bosnu i Hercegovinu na član 11. stav 1. predlažem da Skupština donese zaključak  kojim se ostavlja rok od 7 dana poslanicima i klubovima poslanika koji participiraju u Skupštini Bosansko-podrinjskog kantona Goražde, Vladi Bosansko-podrinjskog kantona Goražde dostave amandmane na Prijedlog Zakona o sudskim taksama Bosansko-podrinjskog kantona Goražde.



Žuga Damir – Podržavam prijedlog poslanika da se ovaj Zakon vrati Vladi Bosansko-podrinjskog kantona Goražde na doradu i ostavi rok poslanicima da dostave amandmane u pismenoj formi Vladi Bosansko-podrinjskog kantona Goražde. 


Begović Alija – predsjedavajući Skupštine



Pošto se niko više ne javlja za riječ, a Vlada Bosansko-podrinjskog kantona Goražde je povukla Prijedlog Zakona o sudskim taksama Bosansko-podrinjskog kantona Goražde sa dnevnog reda predlažem da donesemo zaključak kojim ostavljamo rok poslanicima i klubovima poslanika koji participiraju u Skupštini Bosansko-podrinjskog kantona Goražde, da u roku od 7 dana, Vladi Bosansko-podrinjskog kantona Goražde dostave amandmane na Prijedlog Zakona o sudskim taksama Bosansko-podrinjskog kantona Goražde.



/Sjednici prisustvuje 17 poslanika/



Ko je za ovakav zaključak, molim, da dgine ruku? /17 poslanika/


Ima li neko protiv? /Niko/



Da li se neko uzdržao od glasanja? /Niko/



Konstatiram da je Skupština Bosansko-podrinjskog kantona Goražde, jednoglasno, sa 17 glasova „za“ donijela slijedeći:

Z a k l j u č a k



Ostavlja se rok poslanicima i klubovima poslanika koji participiraju u Skupštini Bosansko-podrinjskog kantona Goražde, da u roku od 7 dana, Vladi Bosansko-podrinjskog kantona Goražde dostave amandmane na Prijedlog Zakona o sudskim taksama Bosansko-podrinjskog kantona Goražde.

Tačka 4.-


Prelazimo na 4-tu tačku dnevnog reda: Prijedlog Zakona o izmjenama i dopunama Zakona o porezu na promet nepokretnosti i prava.


Uvodno obrazloženje po Prijedlogu Zakona o izmjenama i dopunama Zakona o porezu na promet nepokretnosti i prava dao je ministar za finansije Muhidin Pleh.



Begović Alija – predsjedavajući Skupštine



Otvaram raspravu po Prijedlogu Zakona o izmjenama i dopunama Zakona o porezu na promet nepokretnosti i prava.



Bašić Redžo – Na Prijedlog Zakona o izmjenama i dopunama Zakona o porezu na promet nepokretnosti i prava predlažem slijedeći:

A m a n  d m a n



U Poglavlju VII – Poreska oslobadjanja, u članu 17. stav 1. dodaju se nove tačke 11., 12., 13., 14., 15. i 16. koje glase:



„11. gradjani koji kupuju pravu nepokretnost /stan ili kuću/ kojom rješavaju vlastito stambeno pitanje, pod uslovom da nemaju stan ili kuću usvoji, a najviše do 25 m2 po članu domaćinstva;



12. da prijavljuju prebivalište u mjestu i na adresi gdje se nepokretnost /koju kupuju/ nalazi;

                         13. ako veličina nepokretnosti /stan ili kuća/ koju gradjanin kupuje prelazi površinu iz tačke 11. tada se porez na nekretninu plaća samo na višak stambenog prostora;

                         14. članovima domaćinstva, u smislu ovoga Zakona, smatraju se bračni drug te djeca prijavljena na istoj adresi kao i gradjanin;

                         15. porez iz tačke 11. ovoga člana plaća se ako se stan ili kuća otudji u roku od 5 /pet/ godina od dana kupovine prve nepokretnosti, odnosno ako Porezna uprava naknadno utvrdi da nisu bli ispunjeni uslovi za porezno oslobadjanje;

                         16. gradjani koji su iskoristili pravo na oslobadjanje od plaćanja poreza na promet nepokretnosti iz tačke 11. ovoga člana nemaju pravo na ponovno oslobadjanje od plaćanja poreza na promet nepokretnosti“.

O b r a z l o ž e n j e



Ovim Amandmanom dajemo šansu svim stambeno nezbrinutim gradjanima, a posebno malim ljudima da planiraju svoju budućnost na području Bosansko-podrinjskog kantona Goražde.



Agović Adis – Podržavam amandmane g-dina Bašić Redža iz razloga što sam ja ovo već predlagao još 2007. godine. Imam primjedbu što nismo dobili osnovni tekst ovog Zakona.



Begović Alija – predsjedavajući Skupštine



Po prethodnoj tačci dnevnog reda, zamolit ću ministra da nam, na prijedlog poslanika Turčalo Mehmeda, dostavi uporedne podatke tarifa.



Žuga Damir  - Moj Klub će podržati Amandman poslanika g-dina Bašić Redža. Možda je predlagač trebao predložiti novi Zakon, jer imam primjedbi na osnovni tekst čije izmjene nisu predložene, pa ne mogu amandmanski djelovati.



Dalje, u diskusiji, po ovoj tačci dnevnog reda, učestvovao je Imamović Ibrahim i istakao da podržava predloženi Amandman poslanika g-dina Redža Bašića.



Begović Alija – predsjedavajući Skupštini



Predlažem da mi nastavimo dalje, dok se Vlada Bosansko-podrinjskog kantona Goražde ne očituje po amandmanima poslanika g-dina Redža Bašića.

Tačka 5.-


Prelazimo na 5-tu tačku dnevnog reda:   Prijedlog Odluke o isknjižavanju sredstava koja se vode u pripremi, a odnose se na izgradnju Brze ceste Goražde-Ustikolina-Grebak-Trnovo-Sarajevo u vrijednosti od 557.298,92 KM s prenosom na J.P. Direkcija cesta Federacije Bosne i Hercegovine.


Obrazloženje po Prijedlogu Odluke o isknjižavanju sredstava koja se vode u pripremi, a odnose se na izgradnju Brze ceste Goražde-Ustikolina-Grebak-Trnovo-Sarajevo u vrijednosti od 557.298,92 KM s prenosom na J.P. Direkcija cesta Federacije Bosne i Hercegovine dao je predstavnik Ministarstva za privredu Bosansko-podrinjskog kantona Goražde Hodović Emir.



U diskusiji, po Prijedlogu Odluke o isknjižavanju sredstava koja se vode u pripremi, a odnose se na izgradnju Brze ceste Goražde-Ustikolina-Grebak-Trnovo-Sarajevo u vrijednosti od 557.298,92 KM s prenosom na J.P. Direkcija cesta Federacije Bosne i Hercegovine, učestvovao je Imamović Ibrahim.


Begović Alija – predsjednik Ustavne i zakonodavno-pravne komisije

                        Ustavna i zakonodavno-pravna komisija Skupštine Bosansko-podrinjskog kantona Goražde smatra da se član 2. treba brisati iz razloga što je Odluka koja je pomenuta ovim članom donešena na nivou Federacije BiH i njome je definisana nadležnost Direkcije za ceste Federacije BiH, te je nepotrebno, a i pogrešno da se takvom odredbom zadužuje Federalan Direkcija za ceste Odlukom nižeg nivoa vlasti. Čan 3. postaje član 2., a član 4. postaje član 3.



Bašić Redžo – Predlažem da se u članu 1. ove Odluke riječ:  „javne“, zamijeni riječju: „brze“ zato što se u svim prethodnim dokumentima spominje brza putna saobraćajnica.


Dalje, u diskusiji po Prijedlogu Odluke o isknjižavanju sredstava koja se vode u pripremi, a odnose se na izgradnju Brze ceste Goražde-Ustikolina-Grebak-Trnovo-Sarajevo u vrijednosti od 557.298,92 KM s prenosom na J.P. Direkcija cesta Federacije Bosne i Hercegovine učestvovali su: Kumro Mesud, Ferhatović Jasmin i Kurtović Mustafa ministar za privredu u Vladi Bosansko-podrinjskog kantona Goražde.

Begović Alija – predsjedavajući Skupštine

                       Pošto se niko više ne javlja za riječ, zaključujem raspravu po Prijedlogu Odluke o isknjižavanju sredstava koja se vode u pripremi, a odnose se na izgradnju Brze ceste Goražde-Ustikolina-Grebak-Trnovo-Sarajevo u vrijednosti od 557.298,92 KM s prenosom na J.P. Direkcija cesta Federacije Bosne i Hercegovine i pozivam poslanike da se izjasne dizanjem ruke sa izmjenama da u naslovu Odluke riječ:  „brze“ zamijeni riječju: „javne“ i u članu 1. umjesto  riječi: „brze“ zamijeni riječju: „javne“. 


/Sjednici prisustvuje 22 poslanika/



Ko je za, molim, da digne ruku? /21 poslanik/



Ima li neko protiv? /Niko/



Da li se neko uzdržao od glasanja? /1 poslanik/



Konstatiram da je Skupština Bosansko-podrinjskog kantona Goražde sa 21 glasom „za“ i 1 „uzdržanim glasom“ donijela Odluku o isknjižavanju sredstava koja se vode u pripremi, a odnose se na izgradnju Javne ceste Goražde-Ustikolina-Grebak-Trnovo-Sarajevo u vrijednosti od 557.298,92 KM s prenosom na J.P. Direkcija cesta Federacije Bosne i Hercegovine sa prihvaćenim izmjenama.

Begović Alija – predsjedavajući Skupštine

           Vraćamo se na tačku 4. dnevnog reda. Pozivam ministra da saopći stavove Vlade po uloženim amandmanima.

Muhidin Pleh – ministar za finansije u Vladi BPK-a Goražde


U odnosu na predloženi Amandman g-dina Bašića, Vlada je prihvatila slijedeće:

                         U Poglavlju VII – Poreska oslobadjanja, u članu 17. stav 1. dodaju se nove tačke 11., koja glasi:



„Kada državljani Bosne i Hercegovine koji imaju prebivalište na području Bosansko-podrinjskog kantona Goražde, a koji nemaju nepokretnosti u svom vlasništvu, prvi put kupuju nepokretnosti /stan ili kuću/ kojom rješavaju vlastito stambeno pitanje i to za površinu do 25 m2 po članu porodičnog domaćinstva, a kojima se smatraju bračni drug i djeca prijavljeni na istoj adresi.


Ako veličina nepokretnosti koju kupuje državljanin Bosne i Hercegovine prelazi površinu iz tačke 11. stav 1. ovog člana tada se porez plaća samo na višak stambenog prostora.



Porez iz tačke 11. stav 1. ovog člana plaća se ako se nepokretnost otudji u roku od 5 godina od dana kupovine prve nepokretnosti, odnosno ako porezna uprava naknadno utvrdi da nisu bili ispunjeni uslovi za porezno oslobadjanje.

                        Dokapitalizacijom u smislu odredaba ovog Zakona smatra se unos nove nepokretnosti u imovinu društva“.



Begović Alija – predsjedavajući Skupštine



Da li se g-din Bašić slaže sa ovakvom preforumlacijom? /Slaže/



/Sjednici prisustvuje 21 poslanik/



Stavljam na glasanje Prijedlog Zakona o izmjenama i dopunama Zakona o porezu na promet nepokretnosti i prava uz  amandmane koje je prihvatila Vlada Bosansko-podrinjskog kantona Goražde.



Ko je za, molim, da digne ruku? /21 poslanik/



Ima li neko protiv? /Niko/



Da li se neko uzdržao od glasanja? /Niko/



Konstatiram da je Skupština Bosansko-podrinjskog kantona Goražde, jednoglasno, sa 21 glasom „za“ donijela Zakon o izmjenama i dopunama Zakona o porezu na promet nepokretnosti i prava sa slijedećim Amandmanom usvojenim od strane Vlade Bosansko-podrinjskog kantona Goražde:
                         U Poglavlju VII – Poreska oslobadjanja, u članu 17. stav 1. dodaju se nove tačke 11., koja glasi:



„Kada državljani Bosne i Hercegovine koji imaju prebivalište na području Bosansko-podrinjskog kantona Goražde, a koji nemaju nepokretnosti u svom vlasništvu, prvi put kupuju nepokretnosti /stan ili kuću/ kojom rješavaju vlastito stambeno pitanje i to za površinu do 25 m2 po članu porodičnog domaćinstva, a kojima se smatraju bračni drug i djeca prijavljeni na istoj adresi“.



U Poglavlju VII – Poreska oslobadjanja, u članu 17. stav 2. se mijenja tako da sada glasi:



„Ako veličina nepokretnosti koju kupuje državljanin Bosne i Hercegovine prelazi površinu iz tačke 11. stav 1. ovog člana tada se porez plaća samo na višak stambenog prostora“.



U Poglavlju VII – Poreska oslobadjanja, u članu 17. iza stava 2. dodaju se novi stavovi 3. i 4. koji glase: 



„Porez iz tačke 11. stav 1. ovog člana plaća se ako se nepokretnost otudji u roku od 5 godina od dana kupovine prve nepokretnosti, odnosno ako porezna uprava naknadno utvrdi da nisu bili ispunjeni uslovi za porezno oslobadjanje.



Dokapitalizacijom u smislu odredaba ovog Zakona smatra se unos nove nepokretnosti u imovinu društva“.

Tačka 6.-



Prelazimo na 6-tu tačku dnevnog reda:  Prijedlog Odluke o raspolaganju poslovnim prostorima stambeno-poslovne zgrade “LAMELA-H1”.


Begović Alija – predsjedavajući Skupštine



Otvaram raspravu po Prijedlogu Odluke o raspolaganju poslovnim prostorima stambeno-poslovne zgrade “LAMELA-H1”.



Bašić Redžo – predsjednik Komisije za urbanizam, prostorno uredjenje, stambeno-komunalnu politiku, infrastrukturu i zaštitu okoliša Skupštine Bosansko-podrinjskog kantona Goražde


           Komisija za urbanizam, prostorno uređenje, stambeno-komunalnu politiku, infrastrukturu i zaštitu okoliša Skupštine Bosansko-podrinjskog kantona Goražde na sjednici održanoj 21. januara 2010. godine, razmatrala je: Prijedlog Odluke o raspolaganju poslovnim prostorima stambeno-poslovne zgrade “LAMELA – H1”, pa je na osnovu člana 42. Poslovnika Skupštine Bosansko-podrinjskog kantona Goražde (“Službene novine Bosansko-podrinjskog kantona Goražde”, broj: 10/08), donijela s l i j e d e ć i:

Z a k lj u č a k


        Dopuniti Odluku o raspolaganju poslovnim prostorima stambeno-poslovne zgrade “LAMELA – H1”, sa članom 7. koji glasi: “Stupanjem na snagu ove Odluke stavlja se van snage Odluka o raspolaganju poslovnim prostorima stambeno-poslovne zgrade “LAMELA-H1”, broj: 01-23-452/08 od 27. maja 2008. godine (”Službene novine Bosansko-podrinjskog kantona Goražde”, broj: 8/08 od 30. maja 2008. godine).



U sklopu ove tačke Komisija za urbanizam, prostorno uređenje, stambeno-komunalnu politiku, infrastrukturu i zaštitu okoliša Skupštine Bosansko-podrinjskog kantona Goražde na sjednici održanoj 21. januara 2010. godine, razmatrala je: Realizaciju Zaključka sa 30-te redovne sjednice Skupštine Bosansko-podrinjskog kantona Goražde, održane 17. novembra 2009. godine u vezi sa rješavanjem statusa potkrovnih stanova u Goraždu i naselju Vitkovići, pa je na osnovu člana 42. Poslovnika Skupštine Bosansko-podrinjskog kantona Goražde (“Službene novine Bosansko-podrinjskog kantona Goražde”, broj: 10/08), predlažila Skupštini Bosansko-podrinjskog katnona Goražde da donese slijedeći: 

Z a k lj u č a k


            Skupština Bosansko-podrinjskog kantona Goražde obavezuje Vladu Bosansko-podrinjskog kantona Goražde da utvrdi Prijedlog propisa o načinu raspodjele i prodaje potkrovnih stanova u Goraždu i naselju Vitkovići i da je dostavi u skupštinsku proceduru na prvoj narednoj sjednici Skupštine Bosansko-podrinjskog kantona Goražde.



Komisija se za ovaj Zaključak odlučila zbog toga što trenutno u naselju Vitkovići imamo 20 potkrovnih stanova koji su prazni, od čega je gotovo 10 stanova prazno više od godinu dana. Red bi bio da se krene sa sukcesivnom prodajom kako se prazne stanovi i da se rješavaju stambeno-nezbrinuti gradjani, a ujedno i da zaštitimo stanove ispod, jer smo svjedoci da oni propadaju. 


/Sjednicom predsjedava zamjenica predsjedavajućeg Skupštine Milović Daliborka/



Kumro Mesud – Predlažem da se iz Odluke o raspolaganju poslovnim prostorima stambeno-poslovne zgrade “LAMELA – H1” izuzme jedan prostor u cilju dodjele tog prostora Udruženju „Svjetlost Drina Goražde“. Ovo Udruženje pruža pomoć borcima oboljelim od PTS-pija. 


Adžem Dževad – ministar za boračka pitanja



Predmet ove Odluke je prodaja poslovnih prostora. Mislim da nema opravdanog razloga da Skupština ne  usvoji i predlažem da ovi prostori idu isključivo u prodaju kako bi smanjili nezaposlenost na prostoru Bosansko-podrinjskog kantona Goražde, a i druga boračka udruženja rade u vrlo neuslovnim prostorima.



Kumro Mesud – replicirao je na odgovor ministra za boračka pitanja.



Adžem Dževad – ministar za boračka pitanja



Dao je odgovor na repliku poslanika Kumro Mesuda.



Agović Adis – Ja bih samo predložio Vladi Bosansko-podrinjskog kantona Goražde da ispoštuje Zaključak koji je predložila Komisija za urbanizam, prostorno uređenje, stambeno-komunalnu politiku, infrastrukturu i zaštitu okoliša Skupštine Bosansko-podrinjskog kantona Goražde vezano za potkrovne stanove da  za narednu sjednicu Skupštine pripremi propis koji će se donijeti i da u njemu, po mogućnosti, najmanje 30% predvide za mlade.


/Sjednici prisustvuje 20 poslanika/



/Sjednicom predsjedava predsjedavajući Skupštine Alija Begović/



Begović Alija – predsjedavajući Skupštine


Pošto se niko ne javlja za riječ, zaključujem raspravu, po ovoj tačci dnevnog reda i pozivam poslanike da se izjasne dizanjem ruke  za Prijedlog Odluke o raspolaganju poslovnim prostorima stambeno-poslovne zgrade „LAMELA-H1“ sa Amandmanom Komisije za urbanizam, prostorno uređenje, stambeno-komunalnu politiku, infrastrukturu i zaštitu okoliša Skupštine Bosansko-podrinjskog kantona Goražde, koji je prihvatila Vlada Bosansko-podrinjskog kantona Goražde, a  koji glasi:



„Član 6.



Stupanjam na snagu ove Odluke prestaje da važi Odluka o raspolaganju poslovnim prostorima stambeno-poslovne zgrade „LAMELA-H1“ /“Službene novine Bosansko-podrinjskog kantona Goražde“, broj: 8/08/“.



Član 6. postaje član 7.



Ko je za, molim, da digne ruku?  /16 poslanika/



Ima li neko protiv? /Niko/



Da li se neko uzdržao od glasanja /4 poslanika/



Konstatiram da je Skupština Bosansko-podrinjskog kantona Goražde  sa 16 glasova „za“ i 4 „uzdržana“ glasa donijela Odluku o raspolaganju poslovnim prostorima stambeno-poslovne zgrade „LAMELA-H1“

                        Begović Alija – predsjedavajući Skupštine



Stavljam na glasanje Zaključak koji je predložila Komisija za urbanizam, prostorno uređenje, stambeno-komunalnu politiku, infrastrukturu i zaštitu okoliša Skupštine Bosansko-podrinjskog kantona Goražde,  a koji glasi: 



„Skupština Bosansko-podrinjskog kantona Goražde obavezuje Vladu Bosansko-podrinjskog kantona Goražde da utvrdi Prijedlog propisa o načinu raspodjele i prodaje potkrovnih stanova u Goraždu i naselju Vitkovići i da je dostavi u skupštinsku proceduru na prvoj narednoj sjednici Skupštine Bosansko-podrinjskog kantona Goražde“.



Ko je za, molim, da digne ruku? /20 poslanika/



Ima li neko protiv? /Niko/



Da li se neko uzdržao od glasanja? /Niko/


Konstatiram da je Skupština Bosansko-podrinjskog kantona Goražde, jednoglasno, sa 20 glasova „za“ donijela slijedeći:

Z a k lj u č a k


            Skupština Bosansko-podrinjskog kantona Goražde obavezuje Vladu Bosansko-podrinjskog kantona Goražde da utvrdi Prijedlog propisa o načinu raspodjele i prodaje potkrovnih stanova u Goraždu i naselju Vitkovići i da je dostavi u skupštinsku proceduru na prvoj narednoj sjednici Skupštine Bosansko-podrinjskog kantona Goražde.

Tačka 7.-



 Prelazimo na 7-mu tačku dnevnog reda: Informacija o stanju šuma na području Bosansko-podrinjskog kantona Goražde.


Otvaram raspravu po Informaciji o stanju šuma na području Bosansko-podrinjskog kantona Goražde.



Pošto se niko ne javlja za riječ, zaključujem raspravu i konstatiram da je Skupština Bosansko-podrinjskog kantona Goražde primila k znanju Informaciju o stanju šuma na području Bosansko-podrinjskog kantona Goražde.

Tačka 8.-



Prelazimo na 8-mu tačku dnevnog reda: Informacija o održavanju mostova na rijeci Drini na području Bosansko-podrinjskog kantona Goražde.


Obrazloženje po Informaciji o održavanju mostova na rijeci Drini na području Bosansko-podrinjskog kantona Goražde dao je ministar za privredu Mustafa Kurtović, a u diskusiji su učestvovali: Bašić Redžo, Frašto Emir, Žuga Damir i Kumro Mesud.

                          Kurtović Mustafa  - ministar  za privredu 



1/ Ja prihvatam zaključak da se u Program rada Ministarstva – Kantonalna direkcija za ceste za 2010. godinu uvrsti: Održavanje  svih mostova na rijeci Drini kao vodotok prve kategorije. 



2/ Traži se od Javnog preduzeća Direkcija cesta Federacije Bosne i Hercegovine da vrši redovno održavanje vertikalne  signalizacije /semafora/ na magistralnom putu M20 i Mosta Žrtava genocida u Srebrenici  u pogledu izrade projekte dokumentacije i sanacije obzirom da se on veće u magistralni put M20, a da je istovremeno veza regionalnim putem R448 za Crnu Goru, da tražimo da to finansija J.P. Direkcija cesta FBiH.



3/ Da se angažuje nadležni Institut Gradjevinskog fakulteta koji bi detaljno snimio mostove  na rijeci Drini u Ustikolini i Sadbi na osnovu čega bi se u Program rada Ministarstva za privredu Bosansko-podrinjskog kantona Goražde  uvrstila moguća sanacija.



/Sjednici prisustvuje 22 poslanika/



Begović Alija – predsjedavajući Skupštine



Pošto se niko više ne javlja za riječ, zaključujem raspravu po Informaciji o održavanju mostova na rijeci Drini na području Bosansko-podrinjskog kantona Goražde i predlažem da donesemo slijedeće zaključke:

                         1/ Predlaže se Ministarstvu privrede Bosansko-podrinjskog kantona Goražde da u Program rada Ministarstva – Kantonalne direkcije za ceste za 2010. godinu uvrsti: Održavanje svih mostova na rijeci Drini kao vodotoku prve kategorije. 



2/ Traži se od Javnog preduzeća Direkcija cesta Federacije Bosne i Hercegovine da vrši redovno održavanje vertikalne  signalizacije /semafora/ na magistralnom putu M20 i Mosta Žrtava genocida u Srebrenici  u pogledu izrade projekte dokumentacije i sanacije.



3/ Da se angažuje nadležni Institut Gradjevinskog fakulteta Sarajevo koji bi detaljno snimio mostove na rijeci Drini u Ustikolini i Sadbi na osnovu čega bi se u Program rada Ministarstva za privredu Bosansko-podrinjskog kantona Goražde  uvrstila moguća sanacija.



Ko je za, molim, da digne ruku? /21 poslanik/



Ima li neko protiv? /1 poslanik/



Da li se neko uzdržao od glasanja? /Niko/



Konstatiram da je Skupština Bosansko-podrinjskog kantona Goražde,  sa 21 glasom „za“ i 1 glasom „protiv“ donijela slijedeće:

Z a k l j u č k e
                         1/ Predlaže se Ministarstvu privrede Bosansko-podrinjskog kantona Goražde da u Program rada Ministarstva – Kantonalne direkcije za ceste za 2010. godinu uvrsti: Održavanje svih mostova na rijeci Drini kao vodotoku prve kategorije. 



2/ Traži se od Javnog preduzeća Direkcija cesta Federacije Bosne i Hercegovine da vrši redovno održavanje vertikalne  signalizacije /semafora/ na magistralnom putu M20 i Mosta Žrtava genocida u Srebrenici  u pogledu izrade projekte dokumentacije i sanacije.


3/ Da se angažuje nadležni Institut Gradjevinskog fakulteta Sarajevo koji bi detaljno snimio mostove na rijeci Drini u Ustikolini i Sadbi na osnovu čega bi se u Program rada Ministarstva za privredu Bosansko-podrinjskog kantona Goražde  uvrstila moguća sanacija.

Tačka 9.-


Prelazimo na 9-tu taču dnevnog reda:  Prijedlog  Odluke o davanju saglasnosti na Statut J.P. RTV Bosansko-podrinjskog kantona Goražde.


Uvodno obrazloženje, po ovoj tačci dnevnog reda dala je direktorica J.P. RTV Bosansko-podrinjskog kantona Goražde Jasmina Čohodar.



Otvaram raspravu po ovoj tačci dnevnog reda.



U diskusiji, po ovoj tačci dnevnog reda, učestvovali su: Obuća Bajro, Imamović Ibrahim, Kumro Mesud, Begović Alija, Bašić Midhat sekretar Skupštine Bosansko-podrinjskog kantona Goražde, Terović Dževad,  Žuga Damir,  Turčalo Mehmed i Bilić Dragomir.



Uruči Nazif – Premijer BPK-a Goražde



Vlada Bosansko-podrinjskog kantona Goražde povači Prijedlog Odluke o davanju saglasnosti na Statut J.P. RTV Bosansko-podrinjskog kantona Goražde, a predlažem da se sve pismene primjedbe na Statut ovog Javnog preduzeća dostave, u pismenoj formi, Vladi ili Ministarstvu za obrazovanje, nauku, kulturu i sport BPK-a Goražde.



/Sjednici prisustvuju radnici Mljekare „Milgor“ d.o.o. Mravinjac-Goražde/

Tačka 10.-



Prelazimo na 10-tu tačku dnevnog reda:  Razmatranje Aktivnosti Ekspertnog tima usmjerenih na rješavanje aktuelne problematike privrednog društva Mljekara “Milgor” d.o.o. Mravinjac-Goražde.


Uvodno obrazloženje, po ovoj tačci dnevnog reda, dao je predsjednik Ekspertnog tima Sijerčić Rasim, a u diskusiji su učestvovali: Žuga Damir, Adžem Memsur, Turčalo Mehmed, Kumro Mesud, Džemidžić Envera, Kurtović Mustafa ministar za privredu u Vladi BPK-a Goražde i Obuća Bajro.

                        Obuća Bajro – Ispred Kluba poslanika Stranke demokratske akcije predložili smo dva zaključka:



1/ Da se kompletan materijal vrati na doradu Ekspertnom timu i Vladi Bosansko-podrinjskog kantona Goražde od kojih se očekuje potpuno i adekvatno objašnjenje za svako od predloženih rješenja. 



2/ Traži se od svih nadležnih organa da ispitaju, eventualno kršenje zakonitosti u postupcima činjenja ili ne činjenja odgovornih osoba u cjelokupnom procesu od dana osnivanja Mljekare „Milgor“ do danas.



U sve ove procedure bi možda trebalo uključiti Kantonalno pravobranilaštvo koje se  već po ovoj problematici odredjivalo.



Begović Alija – Ja bih dopunio zaključak koji je predložio g-din Bajro Obuća, a to je proširenje Ekspertnog tima sa ekspertima – uspješnim privrednicima, sa gospodinom direktorom. Ovo bi bile naše sugestije, a Vlada će imenovati taj Ekspertni tim. Meni treba jasna analiza Mljekare, zašto je to propalo, zašto su dužni 800.000 KM?


Imamović Ibrahim  - Predlažem da ova Skupština donese Odluku da se ovaj kapital prenese na farmere, to je prva stvar jer tada poštujemo ugovor. Ovaj posao moramo napraviti jer nas on uvijek čeka. Tada bi ispoštovali Ugovor prema Holandjanima  jer smo kapital dali farmerima. Još jednom ponavljam da se sve ovo Odlukom prenese na farmere. Ja ne govorim o slijedećim rješenjima, ali da mi ispoštujemo ovo i da se zna šta je kapital Mljekare. Sada imamo pravnu prazninu i trebamo da krenemo ovim putem. Predlažem da Odluka glasi: Ovlašćuje se Premijer Bosansko-podrinjskog kantona Goražde da sačini darovni ugovor i prenese, po tom Ugovoru, na Udruženje Farmer, sa uslovom da Udruženje Farmer odmah u sudski registar to uknjiži kao svoj kapital. Izvršni organi će da rade ostale stvari. 


Dalje, u diskusiji, po ovoj tačci dnevnog reda učestvovali su:  Imamović Ibrahim, Begović Alija, Jahić Nermin uposlenik Mljekare „Milgor“ d.o.o. Mravinjac-Goražde, Hodo Nesib, uposlenik Mljekare „Milgor“ d.o.o. Mravinjac-Goražde, Imamović Ibrahim, Turčalo Mehmed, Obuća Bajro, Kurtović Mustafa ministar za privredu u Vladi Bosansko-podrinjskog kantona Goražde i Kumro Mesud.


Uruči Nazif – premijer BPK-a Goražde



Ja imam prijedlog zaključaka da Vlada  Bosansko-podrinjskog kantona Goražde podržava inicijative koje su danas izrečene, ali treba akcepirati i prijedloge ljudi iz Mljekare i ono što nije danas izneseno ovdje i da se na bazi te inicijative, da Ekspertni tim mora nastaviti raditi, akceptirajući sve ono što je danas ovdje rečeno, čak i ono što nije danas ovdje rečeno, jer nisu bili ovdje, kao što je Uprava iz Mljekare, kao što su iz Udruženja da se u pisanim dokumentima to još jedanput sve provjeri, ako ikako mognemo, naravno, uključujući i one koji su odgovorni u ovoj Državi za zaštitu državnog kapitala, kao što je Pravobranilac, sve te koji su zaduženi da čuvaju i one koji su učestvovali u ovome gdje bude potrebno da se to sagleda i na bazi toga napravi prijedlog koji će doći na prvu narednu sjednicu Skupštine.


Rješenja će početi sa korakom, o čemu je govorio g-din Imamović, a koji će biti ciljna tačka i dajmo da svi damo doprinos i dodjemo do dokumenata, do prijedloga kako bi smo napravili najbolje.



Ja predlažem da ovakav zaključak usvojite. Želim da se akceptira sve ono što je rečeno, a dajte da počnemo raditi i da u najkraćem roku dodjemo sa prijedlogom drugog koraka, prvi se očigledno nazire. Znači, da se akceptira sve ono što je ovdje izrečeno, bez obzira ko je to predložio.



/Sjednici prisustvuje 19 poslanika/


Begović Alija – predsjedavajući Skupštine



Ja sam htio predložiti da se dopuni ovo što je Premijer rekao, da se sve diskusije, svi prijedlozi sublimiraju, da se Ekspertni tim zaduži da nam dostavi sve ono što smo mi kroz rasprave zatražili kao dopune. To je u smislu prijedloga Stranke demokratske akcije što se tiče prvog zaključka. Vremenski rok je do 45 dana. 



Predlažem da Skupština Bosansko-podrinjskog kantona, po ovoj tačci dnevnog reda, donese  slijedeći zaključak:

                          Materijal Ekspertnog tima u vezi rješavanja aktuelne problematike privrednog društva Mljekara „Milgor d.o.o. Mravinjac-Goražde vraća se na doradu.



Vlada Bosansko-podrinjskog kantona Goražde i Ekspertni tim, u saradnji sa Menadžmentom Mljekare „Milgor“ d.o.o. Mravinjac-Goražde, će sublimirati sve diskusije i prijedloge iznesene na sjednici Skupštine u vezi aktuelne problematike privrednog društva Mljekara “Milgor” d.o.o. Mravinjac-Goražde, te u roku od 45 dana ponuditi Skupštini Bosansko-podrinjskog kantona Goražde  konačna rješenja.



Ko je za, molim, da digne ruku? /19 poslanika/



Ima li neko protiv? /Niko/



Da li se neko uzdržao od glasanja? /Niko/



Konstatiram da je  Skupština Bosansko-podrinjskog kantona Goražde  jednoglasno, sa 19 glasova „za“, donijela slijedeći:
Z a k l j u č a k 

                         1/ Materijal Ekspertnog tima u vezi rješavanja aktuelne problematike privrednog društva Mljekara „Milgor d.o.o. Mravinjac-Goražde vraća se na doradu.



Vlada Bosansko-podrinjskog kantona Goražde i Ekspertni tim, u saradnji sa Menadžmentom Mljekare „Milgor“ d.o.o. Mravinjac-Goražde, će sublimirati sve diskusije i prijedloge iznesene na sjednici Skupštine u vezi aktuelne problematike privrednog društva Mljekara “Milgor” d.o.o. Mravinjac-Goražde, te u roku od 45 dana ponuditi Skupštini Bosansko-podrinjskog kantona Goražde  konačna rješenja.

                           Zaključak broj 2. je:  Traži se od svih nadležnih organa da ispitaju zakonitost rada Menadžmenta i upravljačkih struktura u Mljekari „Milgor“ d.o.o. Mravinjac-Goražde od formiranja do danas. 

                          Zadužuje se Kantonalno pravobranilaštvo Goražde da uzme aktivno učešće u realizaciji gore navedenih stavova.



Ko je za, molim, da digne ruku? /16 poslanika/



Ima li neko protiv? /1 poslanik/



Da li se neko uzdržao od glasanja? /2 poslanika/



Konstatiram da je ovaj zaključak usvojen sa 16 glasova „za“, 1 „protiv“ i 2 „uzdržana“ glasa. 

Z a k l j u č  a k 

                          Traži se od svih nadležnih organa da ispitaju zakonitost rada Menadžmenta i upravljačkih struktura u Mljekari „Milgor“ d.o.o. Mravinjac-Goražde od formiranja do danas. 

                          Zadužuje se Kantonalno pravobranilaštvo Goražde da uzme aktivno učešće u realizaciji gore navedenih stavova.



/Sjednicom predsjedava zamjenica predsjedavajućeg Skupštine Daliborka Milović/
Tačka 11.-


Prelazimo na 11-tu tačku dnevnog reda:  Analiza i položaj mladih u BiH s akcentom na Bosansko-podrinjski kanton Goražde.


Obrazloženje po ovoj tačci dnevnog reda  dao je Žuga Damir predsjednik Komisije za mlade Skupštine Bosansko-podrinjskog kantona Goražde i Agović Adis, te predložio da Skupština Bosansko-podirnjskog kantona Goražde donese slijedeći:

Z a k l j u č a k 



Zadužuje se Vlada Bosansko-podrinjskog kantona Goražde da u cilju poboljšanja položaja mladih sa područja Bosansko-podrinjskog kantona Goražde donese Akcioni plan za mlade  s ciljem poboljšanja položaja mladih,  sa posebnim osvrtom na: 

1. Obrazovanje mladih sa područja Bosansko-podrinjskog kantona Goražde;

2. Zapošljavanje mladih sa područja Bosansko-podrinjskog kantona Goražde;

3. Zdravlje mladih sa područja Bosansko-podrinjskog kantona Goražde;

4. Kulturu, sport i slobodno vrijeme mladih sa područja Bosansko-podrinjskog kantona Goražde;

5. Aktivno uključivanje mladih u nevladine organizacije i društvo;

6. Informisanje mladih i mobilnost istih sa područja Bosansko-podrinjskog kantona Goražde;

7. Ekologiju i socijalnu politiku mladih sa područja Bosansko-podrinjskog kantona Goražde.

Monitoring gore predvidjenih mjera radit će Skupština Bosansko-podrinjskog kantona Goražde jedanput godišnje na prijedlog Komisije za mlade.

Rok  za realizaciju ovog Zaključka je  do 90 dana.



Ovaj Zaključak stupa na snagu danom donošenja, a objavit će se u “Službenim novinama Bosansko-podrinjskog kantona Goražde”.



/Sjednici prisustvuje 18 poslanika/



Milović Daliborka  – zamjenica predsjedavajući Skupštine



Pošto se niko ne javlja, za riječ, zaključujem raspravu i pozivam poslanike da se izjasne o predloženom zaključku.



Ko je za, molim, da digne ruku? /18 poslanika/



Ima li neko protiv? /Niko/



Da li se neko uzdržao od glasanja? /Niko/.



Konstatiram da je Skupština Bosansko-podrinjskog kantona Goražde, jednoglasno, sa 18 glasova „za“ donijela predloženi zaključak.

Tačka 12.-



Prelazimo na 12-tu tačku dnevnog reda: Rasprava o prednacrtima zakona Federacije Bosne i Hercegovine:



a/  Zakona o temeljnim pravima osoba sa invaliditetom,



b/  Zakona o zaštiti civilnih žrtava rata,



c/  Zakona o osnovama socijalne zaštite i minimuma socijalne sigurnosti,



d/  Zakona o zaštiti porodice sa djecom.



U diskusiji, po ovoj tačci dnevnog reda, učestvovali su Halilović Adis, Imamović Demir ministar za socijalnu politiku, zdravstvo, raseljena lica i izbjeglice, Bašić Midhat sekretar Skupštine Bosansko-podrinjskog kantona Goražde, Turčao Mehmed, Frašto Emir,  Obuća Bajro i Begović Alija.


Begović Alija  –   predsjedavajući Skupštine



Predlažem da po ovoj tačci dnevnog reda donesemo slijedeći: 

Z a k l j u č a k 

                          Ostavlja se rok  poslanicima i klubovima poslanika koji participiraju u Skupštini Bosansko-podrinjskog kantona Goražde, da u roku od 10 dana, dostave svoje pismene prijedloge i sugestije Vladi Bosansko-podrinjskog kantona Goražde na prednacrt: 



a/  Zakona o temeljnim pravima osoba sa invaliditetom,



b/  Zakona o zaštiti civilnih žrtava rata,



c/  Zakona o osnovama socijalne zaštite i minimuma socijalne sigurnosti,



d/  Zakona o zaštiti porodice sa djecom.



Vlada Bosansko-podrinjskog kantona Goražde predložit će Skupštini Bosansko-podrinjskog kantona Goražde na narednoj sjednici Skupštine izmjene i dopune ovih zakona.



Pošto je dnevni red iscrpljen predsjedavajući Skupštine zaključio je 32-gu redovnu sjednicu Skupštine u 18:40 sati.
SEKRETAR SKUPŠTINE



      PREDSJEDAVAJUĆI SKUPŠTINE

          Bašić Midhat






 Begović Alija


2/ Traži se od svih nadležnih organa da ispitaju, eventualno kršenje zakonitosti u postupcima činjenja ili ne činjenja odgovornih osoba u cjelokupnom procesu od dana osnivanja Mljekare „Milgor“ do danas.



U sve ove procedure bi možda trebalo uključiti Kantonalno pravobranilaštvo koje se  već po ovoj problematici odredjivalo.

